
En este material encontrarás diferentes acti-
vidades con el propósito de iniciar el apren-
dizaje de la lectura y escritura, además des-
cubrirás los diversos usos que puedes darle 
a tu lengua. Recuerda que ésta sirve cuando 
la usas. 

Ja nuna hè’mi ndunthi ya ’bèfi pa ga ndùi ri 
nxàdi ha ra nt’ot’i, n’ehe ga pädi ndunthi ya 
m’ùi pa ri hñä. Gi mbeni ra mahyoni ri hñä 
ra hñähñu.

Dí fu
di ga nxadi ne dí huts’i ma hñä. Ra Hñähñu

Empiezo a leer y escribir en mi lengua. Hñähñu

Rá däta ngunt’uti ya däta jä’i. Ut’a’i nuna xèni ra te ne ra ’bèfi 

(MEVyT) “Dí fùdi ga nxàdi ne dí huts’i ma hñä. Ra hñähñu”, xa 

thoki pa ge’i gi ñä ra hñähñu ne gi ne gi fùdi gi pädi gi nxàdi ne  

gi huts’i nuna hñänù.

Nuna mfixt’ofo, pè’tsi yoho ya hmunts’a mfädi ne n’aa ngu n’aa  

ya hmunts’a mfädi pè’tsi kùt’a ya mfädi, habù ma gi tini ya 

nxàdi, ya mfeni, habù ma gi tini nehe ya nt’ohñä ne ya nt’ohni,  

ne nhekitho nuya nt’ot’i ge tsixa yá mfädi ya ñähñu nuya hñuu  

ya hài ha ’bùi nuya ñuhuyù: Maxei, M’onda, ne Njùnthe.

Nuna hè’minù ma da zits’i n’aa hmunts’a hñä di pa ha ra ngäts’i 

n’aa ngu n’aa ya xèni ma da màx’i gi ñä ngu ma’ra ne gi pädi 

ma’ra.

Ma gi pè’tsi n’a hè’mi nxàdi ne ’ra ya nt’ohñä da màx’i gi pädi.

Di xi’ahe gi umba ri mùi ne hingi kop’ùtho.

Ra nt’udi

4

Rá hè´mi dätä jä´i

Ja ma gi tingua n’aa nt’udi ha gà’tho ya ‘bèfi ne njap’ù gi pädi tema 
mfädi hñä ma gi pädi.

Ya ’bèfi nxàdi

Hanja gi ñähù: nuna nt’udinù ne da xi’i gi hñet’i xa ñho 
ya k’oi ua ya t’ofo ne gi ñähù yo’ä mahyoni ra nhehe ne 
ra t’ot’i.

’Bèt’o nthet’i: nuna  nt’udinù xi’i ge nuna ‘bèfinù ma gi 
beni m’èt’o te da mämhä nuna t’ofo t’a’i, jange ma gi 
nuu ya k’oi, rá däta ya t’ot’i, rá njät’i, ne te di hñäxkui 
ma’ra ya t’ofo.

Ra nxàdi ya t’ofo: nuna nt’udinù xi’i gi ‘yòts’e ne gi 
jamasu gi nxàdi xa ñho nuna t’ofo. Beni hinge hones 
n’agi gi nxàdi ne gi beni gà’tho, ‘yàpi da nxàdi man’agi 
nu’mù mahyoni.

Ra zomfeni ya hñä: nuna nt’udinù xi’i gi beni ne gi tini 
ya mfeni xa nsu xka nxàdi. 

Hanja da thoki

Dí fùdi ga nxàdi ne dí huts´i ma hñä. Ra Hñähñu

Nxàdi hñä: nu’mù gi tinga nuna nt’udinù xi’i gi mpèfi gi 
hyoni ya mfeni ne ya hñä ne hanja o rá ‘ñuu.

Ra nxàdi ya hñä: nuna nt’udinù xi’i gi nxàdi ne gi nuu ya 
nt’ot’i, gi hyandi ndùi ua jäts’i.

Ra nhu nt’ot’i: nuna nt’udinù xi’i ya ‘bèfi ma da màx’i gi 
pädi habù pa ya nt’ot’i, ne gi hyandi n’ehe habù pa däta 
ua ch’ùlo.

Ya ’bèfi huts’i

Unga mfeni: nuna nt’udinù xi’i gi hyandi xa ñho nuya 
k’oi ne nuna mfeni ne gi mää habù mahyoni ra t’ot’i.

Ra thoka mfeni ra nt’ot’i: nuna nt’udinù di xi’ahe gi beni 
togo ma gi ‘yotui, te ma gi xipi ne hanja, di pèui nu’ä gi ne 
gi ‘yot’i.

Ra nt’ot’a mfeni: nuna nt’udinù ma gi tini habù xi’i gi 
k’onts’i ua gi ‘yot’i nu’ä xka beni, ne gi ne gi ‘yot’i.

6

Rá hè´mi dätä jä´i

Ra thoka mfeni ra nt’ot’i: nuna nt’udinù di xi’ahe gi beni 
togo ma gi ‘yotui, tema gi xipi ne hanja, di pèui nu’ä gi ne 
gi ‘yot’i.

Ra nt’ot’a xèni mfeni: nuna nt’udinù xi’i gi nxàdi ne 
da zo ri mfeni nuya xèni di njap’ù ya hñä ne hanja o 
yá ‘ñuu.

Ra nt’ot’a hñä: nuna nt’udinù xi’i gi ‘yot’i ya hñä ne gi 
hyandi hanja kù ya nt’ot’i nsi’i.

Ra huts’i ya nt’ot’i: nuna nt’udinù xi’i gi nuu hanja xi 
nt’ot’i ne gi pädi te rá ‘bèfi, habù di pa ya däta ua ya t’ùlo 
ne habù di ma pa da tsà da mää nu’ä di beñhù.

Gi pädi tengu ra mfeni nt’ot’i: nua ma gi hyandi teme 
hingi ñhèè nuya mfeni nt’ot’i, gi pädi tengu ne te gi japi 
nuna hñä ne hanja gi othù.

Nu’ä da max’i

Rá hè’mi nthèki ya nt’ot’i ne ya m’ede: xki hyanda nuna 
k’oinù xi’i ge ma gi hyèki ya nt’ot’i ha ya xèni nthèki.

Dí fùdi ga nxàdi ne dí huts´i ma hñä. Ra Hñähñu

Querétaro

Habù ‘bùi ya ñähñu.

Hidalgo
Estado  

de México
Actopan
Alfajayucan
Atotonilco el Grande
Cardonal
Chapantongo
Chilcuautla
El Arenal
Francisco I. Madero
Huehuetla
Huichapan
Ixmiquilpan
Metztitlán
Mixquiahuala de Juárez
Nicolás Flores
Pacula
Progreso de Obregón
San Agustín Tlaxiaca
San Bartolo Tutotepec
San Salvador
Santiago de Anaya
Tasquillo
Tecozautla
Tenango de Doria
Tepeji del Río
Tepetitlán
Tezontepec de Aldama
Tula de Allende
Tulancingo de Bravo
Zimapán

Acambay
Aculco
Amanalco
Capulhuac
Chapa de Mota
Huixquilucan
Iturbide
Jilotepec
Jilotzingo
Jiquipilco
Jocotitlán
Lerma

Mexicaltzingo
Morelos
Nicolás Romero

Otzolotepec
San Mateo Atenco
Soyaniquilpan
Temascalcingo
Temoaya
Timilpán
Toluca
Villa del Carbón
Zinacantepec

Amealco
Cadereyta
Ezequiel Montes
Santiago de Querétaro
Tolimán

Te da bädi:
• Ma gi ’bäthù gi hojù ya ’ñuu nt’it’i 

• Ma gi ut’ihù ri ’yèhù

Ma ga hojù ya k’oi

Dí fùdi ga nxàdi ne dí huts´i ma hñä. Ra Hñähñu

Ma ga ndùihù ga jùhù ra nt’othehñä.              	
Ndènthi  (Tolimán) 

Ma ga ndùihù ga jùhù ra nt’othehñä.              	
Nt’òkuä  (San Ildefonso)

10

Rá hè´mi dätä jä´i

Ma ga ndùihù ga jùhù ra nt’othehñä.
Nsantyago Nt’ähi  (Santiago Mezquititlán)

Dí fùdi ga nxàdi ne dí huts´i ma hñä. Ra Hñähñu

Hoki ndunthi ya k’oi ha ya ’ñuu.

12

Rá hè´mi dätä jä´i

U ´ZYXÙÜ

Ò TsThTSRP

J OÑNMLK

Ë ÏIHGFÈ

A EDCHBÀÄ

Ra hmunts’i nt’ot’i ra hñähñu

Hyandi ne huts’i ra hmunts’i nt’ot’i ra hñähñu.

Dí fùdi ga nxàdi ne dí huts´i ma hñä. Ra Hñähñu

Nua gi huts’i ra hmunts’i nt’ot’i ra hñähñu.

ò tsthtsrp

u ´zyxùü

a edchbàä

ë ïihgfè

j oñnmlk

Rá hè´mi dätä jä´i

thuhmengò jùni

thèni k’angi dònza

Neeki ya hñä ngu xi mää ra hmunts’i nt’ot’i.

Hñuni

Ya njät’i

‘bitu zèxthi pahni

Ya dutu 

¿Tema nt’ot’i  gá ja ne gá huts’i ra hñä hñähñu?

Ra hmunts’a mfädi n’aa

Ra hmunts’a mfädi n’aa

Ra dätä jä’i:
• Ma da gù hanja da 

hyandatho ra nxàdi 
hñähñu. 

• Ma da hyoki ya t'ofo 
ha ra hñä hñähñu.

• Ma da hyandi ne da 
huahni ya nt'ohñä ne 
'ra ya nt'ohni ha ra 
hmunts'i nt'ot'i hñähñu.

• Ma da hyandi tengu 
'ra ya t'ofo.  

Te da bädi:
• Da hyoni ya mfeni ha ya k'oi.

• Da nxàdi n'aa hè'mi nts'ohni.

• Da hyandi te ne da mää ra hè'mi 
nts'ohni.

• Da k'onts'i nuya bi ehe ha ra hè'mi 
nsùni. 

• Da k'onts'i ya hñä ne da hyandi 
tema lèngu nt'ot'i ne ya däta nt'ot'i.

• Da dini ya nt'ohñä a, ä, à, e, è, i.

• Da mùdi da beni yo'ä huts'i ya 
lèngu nt'ot'i ne ya  däta nt'ot'i.

• Da hyandi tengu nuya t'ofo ha nuya 
hè'mi nsùni ne ra hè'mi nts'ohni.

• Da hèèki nuya t'ofo xi hyandi ha 
nuna mùdi mfädi.

Ra mùdi mfädi

18

Rá hè´mi dätä jä´i

◊ Gi nuhù ya k’oi ne gi ñähù.

¿Habù gi beni bi ’yo nuya jä’i nheki ha ra k’oi?
¿Teme gi beni pèfi ra ñ’òhò?
¿Tema hè’mi gi beni häni nuna ‘bèhñä ha ra yoho k’oi?
¿Teme thogi ha ra hñu k’oi?
¿Habù xka hñäni nu’ä gá hñäts’i? Xka hñäge n’aa ra hè’mi ra gent’ä 
ra hè’mi nts’ohni hñähñu.

M´èmpabi ra nänä Juana, 
´rakagi ra nsèki.

¡Ja gehnù ra nguu!

¡Bi nts´onki ha ra 
ts´ùtbi!

Ma ga nxàdihù

◊ Gi nuhù nuna hè’mi nts’ohni ne gi ñähù.

¿Habù bi thoki ra hè’mints’ohni?
¿Teme mfädi da tsà gi tini ha nuna hè’mints’ohni?
¿Ham’ù di hoñhù n’a hè’mints’ohni?
¿To’o bi hyoki?

◊ Gi nxàdi ra hè’mints’ohni.

20

Rá hè´mi dätä jä´i

◊ Xipa ma’ra nuya xka thädi.

◊ Xipi ma’ra.

¿Togo rá thuuhu ra jä’i tu nuna hè’mi nts’ohni?
¿Teme däta ngu nzàyà hyoki ra hè’mi nts’ohni?
¿Teme ya pa hyoki ra hè’mi nts’ohni?
¿Teme ya pa ra jä’i da ma ha ra däta ngu nzàyà?

◊ Kuati nuna di juati xa ñho ya mfeni. 

Habù ma da 
m’ài ra ’bèhñä

Tema pa ne te 
ma xènpa da 
ma da m’ài

Nu’mù hinda 
zòni ra pe ne 

raxènpa da…

Tema hnini 
ts’ohni…

’rèt’a ma hñu 
ra hñu nzänä 
ra jèyè yom’o 

ne yoto ra 
‘rèt’a xudi

Da thòts’e

Ha ra ngu 
ts’ùtbi

 

Nt’òkuä

Ma n’anguui di xi’i gi 
ekua. 

Ra nzàyà nt’òkuä.

Mahyoni da m’à 
ha nzàyà ra hnini.

Nsi’i ge nu’mù hingi tsòni ra pa 
ne xèni pa ge ma da njù’i.

◊ Nxàdi ya mfeni, thoki ne gi nuu ya hñä.

22

Rá hè´mi dätä jä´i

gùte ts’oki 

ñhandi ts’ùtui 

◊ Gi nxàdi ra thogi ya hñä ne gi ñähù ndana di hñäts’i.

mfèi ñhogamùi

ñhègi

◊ Gi hñet’i ra thogi ya hñä ne gi nxàdi ya nt’ohñä.

◊ Gi jù ri hè’mi nthèki ne ya m’ede gi zòte ya hñä ne gi 
‘yot’i ha ri mfixhè’mi.

a

è

ä

i

nänä
kähä
t’äxi
k’èñä

ne
mexe
pede

pe

Xi
meni
hyadi

ts’i

à e

‘ba
‘rok’a
pada
paxi

xàà
hài
dà
idà

t’ègi
‘rèt’a
pè’tsi
uène

Rá hè’mi nthèki ya nt’ ot’i ne ya m’ede

24

Rá hè´mi dätä jä´i

◊ Hyandi nuna mfeni.

¿Tema bi dàtbabi ra ’bèhñä nuna ra ’yòthete?
¿Te ra ’bèfi nuna hè’mi nsùni? 
¿Te gi benge ha xa ñho gà’tho ya bätsi di thè n’aa hè’mi nsùni? 

Jamädi  
´yòthete.

¿Ha ma ga huxkua  
gà´tho yá nsùni ma  

bätsi ´yòthete?

Ma ga huts’ihù

Xi ´bùkua ri hè´mi nsùni 
ri bätsi, mäle Paula.

¡Hää, mäle 
Paula jange 

di ´ra´i!

¡Xa ñho njap´ù da tsà 
ga tsixa gà´tho ya nsùni 
t´umbi ma tsi t´ùlo bätsi!

Dí fùdi ga nxàdi ne dí huts´i ma hñä. Ra Hñähñu

◊ Gi nxàdi nuna hè’mi nsùni bi t’umbabi nuna ’bèhñä 
ne ñähù. 

¿Te ra ‘bèfi n’aa hè’mi nsùni?

¿Tema t’ofo tu ha nuya hè’mi nsùni?

¿Nuya nsùni t’untho ua nthài?

¿Ham’ù bi m’ùi ri lèlè?

¿Habù bi m’ùi ri lèlè?

¿Ham’ù ga hñuspi rá thuuhu ri lèlè?

Pa
Zänä

Jèya

Ra mfeni M’onda 
Nt’òthe

NXUTSI,
TS’ÙT’Ù NE BOSJÄ’I

Sistema Nacional de Salud

T’UNTHO

Ngu di m’ùtho digäts’i ra ‘rèt’ a ma gùto jèyè

26

Rá hè´mi dätä jä´i

◊ Beni n’aa nuya ri bätsi mi m’ùi ne gi ñuts’i nuna ra 
hè’mi nsùni. Beni gà’tho nu’ä di thuts’i.

 

◊ Hyandi, hoki xa ñho ne 
udi ma’ra.

Pa Jèya Zänä

Ra mfeni M’onda 
Nt’òthe

NXUTSI,
TS’ÙT’Ù NE BOSJÄ’I

Sistema Nacional de Salud

T’UNTHO

Ngu di m’ùtho digäts’i ra ‘rèt’ a ma gùto jèyè

Hñahñu M1 2a Libro int U1.indd   27 9/3/10   10:45 AM



◊ K’onts’i nuya mfeniyù.

Ra ñ’òhò häni n’aa ra hè’mi 
nts’ohni.

Ra pa goho ra yoho zänä  
ra yom’oo ma yoto.

Nubya ha xka hñäni n’aa 
hè’mi.

¿Togo hoki nuna hè’mi 
nts’ohni?

28

Rá hè´mi dätä jä´i

nxutsi metsi

ts’ùnt’ù pa thuuhu

jèya zänä

◊ K’onts’i nuya hñä.

Lalo

◊ Juati ya hñä gi hñuts’i ya nt’ot’i di ñepi, ne gi nxàdi.

Rá hè’mi nthèki ya nt’ ot’i ne ya m’ede

Rá hè´mi dätä jä´i

A a

eE

◊ Gi jù ri hè’mi nthèki ne ya m’ede gi zòte ya hñä  
ne gi ’yot’i ha ri mfixhè’mi.

◊ Hyandi ne gi beni hanja thuts’i ya däta ne ya  
lèngu nt’ot’i.

Ra Ana pèui rá dada ha ra däta ngu nzàyà.

Ra ñ’òhò Ernesto ba ehe ngetho bi ts’ohni.

Rá hè’mi nthèki ya nt’ ot’i ne ya m’ede

Ra mfeni 
M’onda 
Nt’òthe

NXUTSI,

TS’ÙT’Ù NE BOSJÄ’I

Sistema Nacional de Salud

T’UNTHO

Ngu di m’ùtho di

gäts’i ra ‘rèt’ a ma gùto jèyè

Pa
ZänäJèya

◊ Hyèèki nuya hñä ne gi hñuts’i ngu di ’ñepi ha nuya 
njot’i.

◊ Ñähù.
¿Habù thoni n’aa ngu n’aa?
¿Nu’i ndana xka hñä ne 
yo’ä?
¿Te tsoo ri mfeni nuya 
mfeniyù?32

33

Rá hè´mi dätä jä´i

Te da bädi:

• Da beni ya mfeni bi ehe ha n'aa hè'mi 
nthuxthuhu.

• Da hyandi gà'tho nu'ä di ehe ha n'aa 
hè'mi nthuxthuhu.

• Da k'onts'i gà'tho ya hñä bi ehe ha 
n'aa hè'mi nkohi yot'i. 

• Da k'onts'i ya hñä ne da hyandi ya 
lèngu ne ya  däta nt'ot'i.

• Da hyandi ya nt'ohñä o, ò, u, ù.

• Da beni hanja mpèfi ya lèngu ne ya 
däta nt'ot'i.

• Da hyandi ne da beni nuya hñä bi  
ehe ha ya hè'mi nthuxthuhu ne hè'mi 
nkohi yot'i.

• Da hyè èki ya hñä bi ehe ha nuna mfädi.

Ra nyoho mfädi

◊ Nxàdi ne hyandi nuya mfeni xa ’ñep’ù. 

¿Habù ma gi hñuspi rá thuuhu ri bätsi? 
¿Teme huts’i ha nuna ra hè’mi nthuxthuhu ri bätsi? 
¿Te ra ’bèfi n’aa hè’mi nthuxthuhu?
¿Tema nt’udi tsits’i rá hè’mi nthuxthuhu ri bätsi? 

Hää tsi mbane  
Fernando xa thogi  

goho mpa.

Ma ga nxàdihù

¡Ah, xa ñho tsi mbane 
José! Hää ga nxadi.

Tsi mbane Fernando,  
ndi da huspa rá 

thuuhu ma bätsi.

¡Haxjää tsi 
mbane José! ¡Haxjää tsi mbane 

Fernando! ¿Hage bi 
m´ùi ri lèlè?

¡Njohya tsi 
mbane José!

34

35

Rá hè´mi dätä jä´i

◊ Hñet’i nuna hè’mi nthuxthuhu, nxàdi ne meya  
teme tu ne da tsà gi hñuspi rá thuuhu ri bätsi.

¿Tema däta hnini bi thoki ra hè’mi nthuxthuhu xka nxàdi?
¿Te rá thuuhu nuna jä’i xi thuts’i?  ¿Tema jèyè bi m’ùi?
¿Te rá thuuhu yá dada?
¿Xa thuspi yá pale n’ehe?

◊ Nxàdi ya mfeni. 

Pè’tsi rá nsu ra hè’mi nsùni 
ha ya hñähñu.

Zäntho da m’ùi n’aa bätsi 
mahyoni da nthuts’i.

Gà’tho ya jä’i di 
’ñepi da mèts’i n’aa 

nthuxthuhu.

Nuna hèmi nthuxthuhu 
mahyoni xta yùt’i ra bätsi 

ha ra ngunsàdi.

36

Rá hè´mi dätä jä´i

◊ Gi hñet’i ra thogi ya hñä ne gi ñähu ndana di hñäts’i.

nthuts’i t’ù tata 

nänä ra mengu

◊ Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

pale 

◊ Gi hñet’i ra thogi ya hñä ne gi nxadi ya 
nt’ohñä.

Rá hè’mi nthèki ya nt’ ot’i ne ya m’ede

38

Rá hè´mi dätä jä´i

◊ Hyandi nuna mfeni hmää.

¿Yo’ä ma ba k’änga ra Nzàyà ra pale Gume?
¿Te bi uti ra Nzàyà ra pale Gume?
¿Yo’ä ra pale Gume bi xipi nda màts’i nda hyoki ra hè’mi nkohi yot’i?

Ma ga huts’ihù

¡Hin´ä Nzàyà! 

Ra Gume, gehnù ra  
hè´mi  nkohi, gi ñuts´i 
ne ga häxù ha ngu 

ñot´i.

Ra Gume¿gi 
pädi ra hè´mi 
nkohi yot´i?

¡Xà nde Nzàyà di 
ne da zòni ra ñot´i 

ha ma nguu.

¿Gi ne gi fàxki ga 
ñuts´i Nzàyà?

¡Hää, hñudi, 
ra Gume!

◊ Gi ñuts’i nuna hè’mi nkohi yot’i.

Gi beni ri nguu ne ri hnini.
¿Tengu rá yap’ù gi ne?
¿Tengu nuna ñot’i gi ne?
Nuna ñot’i gi ne ¿gi ne di tsèdi ua hin’ä?

40

Rá hè´mi dätä jä´i

◊ Nxadi ne k’onts’i.

Ha n’aa hè’mi nkohi yot’i xa  
ñho di pa habù di ‘bùi.

Mahyoni ya thähi bòjä pa da 
njùù ra ñot’i.

Ra hè’mi nkohi yot’i da 
màx’i gi yot’a

ri hnini.

Pa da t’òt’e n’aa hè’mi nkohi 
yot’i xa ñho di pè’tsi rá thuuhu 

togo ’bù ha ra nguu.

Nkohi Thähibò jä

Pòngñot’i Ñot’i

◊ K’onts’i nuya hñä.

42

Rá hè´mi dätä jä´i

◊ Juati ko ya nt’ohñä nuya hñä. 

Dí fùdi ga nxàdi ne dí huts´i ma hñä. Ra Hñähñu

U u

ùÙ

◊ Hyandi ne gi beni hanja thuts’i ya däta ne ya  
lèngu nt’ot’i.

Udi da bodi ra nguu ñot’i habù gi ‘bùi.

Bosjä’i numù hingi pè’tsi ri hè’mi nthuxthuhu 
di ma ba jùki.

Rá hè’mi nthèki ya nt’ ot’i ne ya m’ede

44

Rá hè´mi dätä jä´i

◊ Kät’i ga thèni nuya di mää ha hè’mi nthuxthuhu ne 
ga k’angi nuna hè’mi nkohi yot’i ne hyèèki ya mfeni.

Ra bätsi bi m’ùi 
ha...

Nuna bätsi rá 
thuuhu...

Ra bätsi bi thuspi 
rá thuuhu...

Ra bätsi ma da thuspi rá 
thuuhu ha...

Rá thuuhu ra jä’i bi hyoki ya 
hè’mi nkohi yot’i...

Ra pa ma da thuspi rá 
thuuhu ra bätsi...

Rá thuuhu ra hnini habù ma 
zòni ra ñot’i...

Ra nguu 
habù ma da 
zòni ra ñot’i...

Rá t’èni ya 
thähibòjä gehya...

Yá thuuhu ya mengu 
mahyoni da ma ha ra 
hè’mi nthuxthuhu gehya...

Ra pa bi ma ba t’àdi ge ra… Ra pa bi hmä ma nda tuti ra 
ñot’i …

Ra hè’mi nkohi yot’i 
bi t’òt’e ha...

Ra bätsi bi m’ùi 
ra pa...

Ra xèmpa bi m’ùi 
ra bätsi...

◊ Gi ñähù.

¿Te ñhèè nuna hè’mi nthuxthuhu ne nuna hè’mi nkohi yot’i?
¿Gatho yoho thoki ha ra Ngu Nzàyà?
¿Te ra ’bèfi n’aa ngu n’aa?
¿Tema t’ofo xa gi mpèhui?

Te da bädi:
• Da hyoni ya mfeni xta nxàdi ra 

nt'ohè'mi 'ñethi.

• Da nxàdi te mä n'aa ra nt'ohè'mi 
'ñethi. Nt'ohè'mi ya dòòni.

• Da hyandi te mää. 

• Da hyoki n'aa ra m'èhna hè'mi rá 
mètisè.

• Da hyoki man'aagi ne da pàti ya hñä.

• Da dini ya nt'ohni x, m, ’.

• Da beni ham'ù ot'i ya lèngu ne  
ya däta nt'ot’i.

• Da hyandi tengu nuya nt'ot'i ne da 
huani ndana yá mèti ra nt'ohè'mi  
'ñethi ne ra m'èhna hè'mi.

Ra nhñuu mfädi   

46

Rá hè´mi dätä jä´i

◊ Nhyandi nuna mfeni.
¿Ha gi pädi ’ra ya nt’ohè’mi ’ñethi?
¿Yo’ä xa ñho da t’ot’i ya nt’ohè’mi ‘ñethi ha ra hñähñu?

Hñudi Carlos,  
¿te ga tsi 
mande?

Carlos, gi kuati n´aa pahme  
ha ri mùi, ne gi tsi n´aa ´bada ra 
mansaniya ´bù xudi, xta nde ne 

xta nxui.¡Jamädi 
Beto!

Ma ga nxàdihù

Ha gi òde Beto xi  
ñ´ù ma mùi, ne 
´raka ra ñ´o. Carlos ¡Xi´mù xi 

njuaxa ri mùi!

Beto, da tsi ya 
ntothme bòntyo 
ne xa ma nziki.

◊ Thädi.

¿Te gi beni mää nuna nt’ohè’mi ‘ñethi?
¿Te rá ‘bèfi nuna nt’ohè’mi ‘ñethi?
¿Xka ma ha n’aa unga ’yòthete ne xa ‘ra’i hanja gi tsi hñähñu?

Ra ´ñethi häki ra ùmui

Pa 1ra ùmùi thoni:

•	N´aa pahme

•	Ra dehe  
•	Dòòni manza

niya

Hanja da thoki:

•	Da ´bat´i ra h
me ne da ´bàt

si ha n´aa dut
u.

•	Da nthùni ra
 dehe xa nt´ùt

s´i ra manzan
iya.

Hanja da ts´i:

•	Nuna ra pah
me da nkati h

a ra mùi xi  

  ´bàts´i ha n´aa dutu.

•	Da nthùni ng
u n´àte xèni r

a manzaniya

•	Da ts´i n´aa ´
bada ´bù xudi,

 xta nde ne ´b
ù xui  

  da jap´ù goho mpa.

Nsipi:
•	Hinda zi nzè

yè ya ñhuni x
a nziki.

•	Da ñuni xa ñ
ho.

Ra ´yòthete: Gilberto Moreno Claro  

48

49

Rá hè´mi dätä jä´i

Xa zi nzèyè ya nziki.

Nuna nhehe mää... Ra nthòsts’e 
manzaniya.

Xa ñ’ù ra mùi 
ngetho...

Ra dòòni 
manzaniya.

Gehyù ya dòòni da 
òthe ra ùgi… Da ñuni xa ñho.

Xki tsi ra dòòni 
’ñethi, te rá ya’ä da 

hñäki ra ùgi…

Ra ùmùi.

Pa hinda mengi ra 
ùgi teme da mùfi…

◊ Nxàdi xa ñho ya hmää xi’i ra ’yòthete.

◊ Kuati nuya mfeniyù.

Te da ts’i… Goho mpa.

◊ Xipi ma’ra ri nthädi. 

◊ Nxàdi ya mfeni.

Nu’mù gi ñuni xa ñho  
hingi ñheni.

Nuna ùmùi uni nu’mù gi tsi 
nzèyè ya nziki.

Nuna manzaniya häki ra ùmùi.

50

Rá hè´mi dätä jä´i

◊ Nxàdi ya hñä ne hanja nthèè.

dàthi ùgi

ya dòòni ‘yòthete mpat’i 

takdòòni ñ’o

◊ Nxàdi nuya hñä ne gi hñet’i ya nt’ohni.

◊ Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

52

53

Rá hè´mi dätä jä´i

◊ Hyandi nuya ñaui.

¿Te gi handi ha ra k’oi?
¿Te honi ra nänä Cirila?
¿Te bi dätui ra nänä Clotilde?
¿Ha xka hyomba rá mfàts’i man’a pa gi huts’i n’aa ra m’èhna hè’mi?
¿Togo xka pèmpa n’aa ra m’èhna hè’mi?

Ma ga huts’ihù

Xà ra nde mäle 
Clotilde.

Xà ra nde mäle 
Cirila.

Clotilde, di ne 
ga pèmpi n´a ra 
m´èhna hè´mi ma 
´bèdatsi Juana. ¿Yo´ä Cirila, te  

ma thogi?

Clotilde hñeni 
rá mäle ra 

Juana.

Clotilde, ¿ha da 
tsà gi fàxki ga ot´i 
ra m´èhna hè´mi?

¡Hää Cirila!, ¿ha  
gi pädi habù ´bùi?

Dí fùdi ga nxàdi ne dí huts´i ma hñä. Ra Hñähñu

◊ Nxàdi ne gi ñähù te mä nuna ra m’èhna hè’mi.

Nxamge, Ndènthi, Maxei ra pa ´rèt ´a ma kùt´a 

ra gùto zänä ra jèya yom´o ne hñäto.

Tsi ´bèhñä Juana de Santiago González

Yospi, Nt´òkuä
Ndegdo, Maxei, M´onda

Ma tsi  ´bèdatsi ´i Juana:

Xämhä gi pè´tsi n´aa nzaki xa ñho ne di pa 

xa ñho ri ´bèfi. Mahyoni xa gi ngut´a gi ehe 

Nxamge ngetho hñeni ri mäle Guillermina.

Di tòp´ahe

Go pèñ´i 
Ra tsi ´bèhñä Cirila de Santiago Dondiego

¿Tema mää ra m’ehna hè’mi?
¿Tema ‘bèt’o ha ra t’ofo?
¿Xi tema ‘bèfa?
¿Habù huts’i rá thuuhu togo pèhni ra hè’mi?
¿Hanja o rá ‘ñuu ra hè’mi?

54

Rá hè´mi dätä jä´i

◊ Gi pèmpabi n’aa bi yap’ù.   

¿Gi pä n’aa bi ‘bù yap’ù?  ¿Ja te gi ne bi petue? 
¿Yo’ä hingi ‘yotuabi n’aa ra m’èhna hè’mi?
Gi jù da màx’i nuya nt’àniyù:
¿Habù bi ‘bùi ne teme pa rá pania?
¿To’o ma gi ‘yotuabi? ¿Teme ma gi xipabi?
¿Yo’ä ma gi xipabi?
Ha rá ngäts’i gi huts’i ri thuuhu.

◊ Gi huts’i ri m’èhna hè’mi. 

◊ Nxàdi, hoki ne gi ñähù.

Hñahñu M1 2a Libro int U1.indd   55 9/3/10   10:46 AM



Ma tsi t’inxu’i, di ne gi 
’bùi xa ñho.

¿Te xka tsàp’ù?

¡Gà’tho di beñ’aheua! Ja ra mäte gi ’yotkagihe 
ngut’a.

◊ Gi nxàdi ne gi hñäki nuya mfeni.

Rá hè´mi dätä jä´i

nzèngua

◊ Hñuspi yá thuuhu nuya k’oiyù.

◊ Juati nuya hñä ko ya nt’ot’i tu ha ya k’oi.  

◊ Gi jù ri hè’mi nthèki ne ya m’ede gi zòte ya hñä 
ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

pa       i        iñu        exa

       iñ’oñ        ’òhò        bèhñä

Rá hè´mi dätä jä´i

◊ Hyandi ne gi beni hanja thuts’i ya däta ne 
ya lèngu nt’ot’i.

X x

mM

Xa ñ’ù ma mùi xa njabù gà’tho ra xui.

Ma ’yòthete bi xiki ma xa ñho ne gi ntsuni.

’’
’Randi ra ’rani gi tini ya ’ñethi dòòni.

Rá hè’mi nthèki ya nt’ ot’i ne ya m’ede

Nxamge, Ndènthi, Maxei ra pa ´rèt ´a ma kùt´a 

ra gùto zänä ra jèya yom´o ne hñäto.

Tsi  ´bèhñä Juana de Santiago González

Yospi, Nt´òkuä
Ndegdo, Maxei, M´onda

Ma tsi  ´bèdatsi ´i Juana:

Xämhä gi pè´tsi n´aa nzaki xa ñho ne di pa 

xa ñho ri ´bèfi. Mahyoni xa gi ngut´a gi ehe 

Nxamge ngetho hñeni ri mäle Guillermina.

Di tòp´ahe

Go pèñ´i 
Ra tsi ´bèhñä Cirila de Santiago Dondiego

◊ Hyèki ne gi ñähù nuya mfeni xa ’ñep’ù.

Rá hè´mi dätä jä´i

Ra ´ñethi häki ra ùmui

Pa 1ra ùmùi thoni:

•	N´aa pahme

•	Ra dehe  
•	Dòòni manza

niya

Hanja da thoki:

•	Da ´bat´i ra h
me ne da ´bàt

si ha n´aa dut
u.

•	Da nthùni ra
 dehe xa nt´ùt

s´i ra manzan
iya.

Hanja da ts´i:

•	Nuna ra pah
me da nkati h

a ra mùi xi  

  ´bàts´i ha n´aa dutu.

•	Da nthùni ng
u n´àte xèni r

a manzaniya

•	Da ts´i n´aa ´
bada ´bù xudi,

 xta nde ne ´b
ù xui  

  da jap´ù goho mpa.

Nsipi:
•	Hinda zi nzè

yè ya ñhuni x
a nziki.

•	Da ñuni xa ñ
ho.

Ra ´yòthete: Gilberto Moreno Claro 

◊ Ñähù.

¿Tema t’ofo’ù?
¿Togo huts’i?
¿Te fàxjù n’aa ngu n’aa nuya t’ofo?
¿Te hingi ñhè n’aa ngu n’aa nuya mfeni?

Dí fùdi ga nxàdi ne dí huts´i ma hñä. Ra Hñähñu

1. ¿Ga pädi yá nt’ohñä ra hñähñu?

2. ¿Ga pädi yá nt’ohni ra hñähñu?

3. ¿Ha da tsa gi tini ha n’a nt’ot’i hñähñu ya nt’ohñä ne ya nt’ohni?

4. ¿Gi tini yá xeni n’a he’mi nts’ohni? Gi mäñ’u.

5. ¿Te bi max’i ga pädi yá xeni n’a he’mi nsun?

6. ¿Ha da tsa gi mudi gi hyoki n’a m’ehna he’mi?

NTSÀTI N’AA

Rá hè´mi dätä jä´i

Te da bädi:

• Da gùki ya mfeni xta nxàdi rá hmää 
ra “Chimareku”.

• Da nxàdi ma'agi rá t'ofo hmää ra 
“Chimareku”. 

• Da nuu te mää.

• Da hñuts'i n'aa mhä, ra dàngo ha 
hnini Nsantuario, da màx'i ra nxidi 
nthuts'i hè'mi mää ra dàngo.

• Da hyoki ma'ra ya mfeni da dèntho 
ra dàngo Nsantuario.

• Da dini ma'ra ya 'ra'yo hñä bi ehe 
ha ra hmää ra Nsantuario himi 
pätho ra 'yompate.

• Da dini ya nt'ohni j, b, l.

• Da beni hanja da hñuts'i ya lèngu ne 
ya döta nt'ot'i.

• Da hyandi tengu ya nthuts'i ha 
ya hñä xi nuu ha ya hmää Ra 
Chimareku ne ra dàngo Nsantuario. 

Ra ngoho mfädi

◊ Nxàdi nuna ’bede.

¿Te mi mpede ra ñätho ne ra zònte?
¿Te bi uta ra zònte ra Emigdio?
¿Hanja bi tsà bi mpede’ù ra nhei chimareku?

¡Nzaki Emigdio!

Ma ga nxàdihù

¡Nzaki Ewald,  
ngetho gi pädi 

ma chimarekuhe!

Hyandi Emigdio, 
di hä ya k´oi ne ra 
hmä. Ma ham´ù da 

handi bi thogi.

¡Hää, di pädi  
Emigdio!, ¿ha hinge  

ra chimareku?

Xa ñho hanja 
gatho ya mengu 

da hmunts´i.

¿Tengu ga 
hyandi?

¡Xa ñho Ewald,  
fädi ma nzäihe.

Hää Ewald ja nuna 
nzäi ñätho, di 

pè´se ma nheihe, 
nu´mù xta nthäti.

65

Rá hè´mi dätä jä´i

RA HÑÄKI N’AA CHIMAREKU

Xa ntsotho ga tsi’fi rá chimareku.
Nuna ni, ne ja hònsè ‘bù nthäti.
Tsòhò yù tajä ha rá nguu ka nxutsi 
ne da thete ne dige mpùyù da bònyù 
gà’tho ko ku ya jä’i ha rá nguu ne 
gà’tho ha ka ’ñuu ba nifù tä da zòt’e 
ha rá nguu ka tajä.
Ne nunù da tèni da nifù ne ku nthäti 
zai ne m’èt’o, dige mpùyù tajä ne ha 
xùtha ba ihi ko ku pira jä’i o mi ’ni di 
ka nxutsi ba t’umpi ku te t’uni ge zai 
t’uni ku tajä.
Ka tatho o ka rá ndèhta xa genka ne 
honiyù ta di ka nxutsi pa ge da ndu kù 
yoho bithi ndòte ge ba ñudi ixi di hingi 
ñe’mi ne ra zoo, tò’mi ga tài ne n’aa rá 
njù dehe ’ñithi ne da nduxtha rá xùtha 
ko n’aa rá xinkjua ga xähi ge xa njùki 
ha ra ’uada.
Ne yoho jä’i ba tu n’aa rá ’bada pa da 
xit’i ja tsii di gà’tho ku ya tajä ne mi’ ni 
ne n’aa nzàyà ba nduxtha ka m ’otsi ge 
ba hñudi tsii.

◊ Ñähù.

¿Te gi beni ge rá hmää ra chimareku? 
¿Tema ñho da fädi ha ra hmää ra chimareku?
¿Ha gi pädi rá hmää ra chimareku?

◊ Nxàdi rá hmä ra chimareku ne gi ñähù te mää.

◊ Gi hñuts’i n’aa ’ñuu ra thädi xa ñho.

	 Ra hnei ra chimareku xpa ehe ha: 

a) zònte

ä) ñätho

à) zubi  

	 Ra hnei ra chimareku hnei hònsè ha:

a) ya dàngo

ä) gà’tho ya pa 

à) ya nthäti

	 Ha nuna dàngo togo ’bèfa mòte ya nthäti:

a) ya tajä

ä) ya gùjä’i 

à) ya mpädi

	 Ha ra ’ñuu te pèfi ya nthäti: 

a) hùxi

ä) nei

à) zoni

Rá hè´mi dätä jä´i

◊ Nxàdi ya mfeni.

Ra nhei ra chimareku munts’i 
ya mengu.

Nuya tajä xa ja yá nsu 
ha ra ngo.

Da t’uni ya m’òñhò ne da 
t’umbabi ya t’uni ya nthäti ge 

n’aa nzäi ra chimareku.

Xta uadi ra nthäti ra 
chimareku da nthäki ra  

dèthä.

hnei nthäti

mbane mäne nijä

mengu ts’ohni

◊ Nxàdi ya hñä.

Rá hè´mi dätä jä´i

◊ Hñet’i nuya hñä ne gi nxàdi ya nt’ohni.

◊ Gi jù ri hè’mi nthèki ne ya m’ede gi zòte ya 
hñä ne gi ’yot’i ha ri mfixhè’mi.

j

b

l

jamädi
jùù

jùmhài
nijä

bätsi
ndòbru
bòxita
nubya

lele
pale
limu

Rá hè’mi nthèki ya nt’ ot’i ne ya m’ede

¿Te bi mpede ya hñähñu?
¿Nuna Donaciano te bi utui ra Nelson?
¿Yo’ä ra Nelson mi pädi tema tsita mi ndäni?
¿Habù ba nxàdi ra Nelson ra hmää?

Donaciano di ne ga  
handi ra ngo ngetho 

da nxàdi ha ra 
mfixt´ofo nxàdi.

Donaciano, ¡xa ñho nuna 
ma hmähù bi ehe ha ya 

mfixt´ofo!

Ma ga nxàdihù

¡Nelson xa ñho  
xka ehe!

Donaciano ha ra 
hmää da nxàdi 
eno ge ndäni ra 
Santa Teresa. 

¡Hää njap´ù 
Nelson,  

ga pädi xa ñho!

¿Hää mahuani Nelson? 
¡Mähä ha ra hnini!

¡Hää mähä!

¡Hää mähä!

71

Rá hè´mi dätä jä´i

“RA THOGI RA ZI  
DADA NSANTUARIO”

Ra hnini Nsantuario ri gohni mahuifi 
ra hyodi  M’ohài ngu yoto m’o rá yabù 
ha nuna hnini n’aa t’òtue rá ngo ra 
Zi Dada Nsantuario Mapathe, ge na 
ra noya hñähñu, habù di ’bet’e ua 
peni ra xi’yo, nge’ä ma yab’ù nuya 
jä’i ya menguni mi xùki  nu ra xi’yo 
pa mi hoki ra thux’o. Ya jä’i pede ge 
nuni Nsantuario bi m’ùi n’aa ra zi 
Nänä ma rá thuuhu “Santa Teresa” 
mayab’ù ge mi ts’its’i ya zi Nänä ha 
ma ’ra nijä. N’aki bi ts’its’i M’onda 
ha himba pengi, njani, nubya bi m’ùi 
Nsantuario ya jä’i mi pètsuä ra hmäte, 
ngetho mi hogi ya ’bot’i, nxàdi mi ñäni 
ya jä’i ha nub’ù mi ’uäi ndunthi hinte 
mi ja yá huähi. Ma paya t’òtue ra 
ngo ra Zi Dada Nsantuario ha nxàdi 
t’ot’e ya hoga nt’òte. Nu ra ngo ge ra 
nkùt’a behe ra hñuu ra zänä ra jèya, 
habù ehe ndunthi ya jä’i ya menguua 
ne ma ’ra ya hnini yabù. Nuna ngo 
t’òt’e kùt’a ma pa ra xui ha kohi ha ra 
’batha ra nijä.

◊ Nxàdi nuna hmää ne gi ñähù.

◊ ’Yo ra ’ñuu n’aa dàngo ha ri hnini,  
dähni ua däta hnini.

¿Tema dàngo gi ne gi ñä? ¿Tema hnini, dähni ua däta hnini bi ja 
nuna dàngo? ¿Tema pa t’òt’e ra dàngo? ¿Ndana rá hmää ra dàngo?

◊ ’Huts’i ri hmää.

◊ Nxàdi, hyoki xa ñho ne gi xipi ma’ra.
72

Rá hè´mi dätä jä´i

◊ Hyandi ne gi huts’i ya hñä tsixa nuya k’oi, da màx’i 
nuya mfeni xa t’ut’i.

Ma paya t’òtue rá ngo ra Zi 
Dada Nsantuario ra Mapethe.

M’èfa gà‘tho ya jä’i ga ‘yohù 
ra Zi Dada ha ra ‘ñuu.

Nuna nijä bi thoki ra jèya n’aa m’o 
yoto nthebe ra nthoki ya jädo.

ndäni

◊ Hñuspi yá thuuhu nuya k’oiyù.

Rá hè´mi dätä jä´i

◊ Juati ya hñä gi hñuts’i ra nt’ohni ’bèdi.

◊ Gi jù ri hè’mi nthèki ne ya m’ede gi zòte  
ya hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

j j 
        èya	        ùmh       i	        amädi

ä ä

b        oi 
nu        ya	        oi	  ndò        ru 

 ‘        ospi	          ede              ‘       a

l i         a

         i	          ùni	  ni       ä

Dí fùdi ga nxàdi ne dí huts´i ma hñä. Ra Hñähñu

J j

bB

◊ Hyandi ne gi beni hanja thuts’i ya däta  
ne ya lèngu nt’ot’i.

Jamädi nuna ngo ra Chimareku hmunts’i 
gà’tho ya jä’i.

’Bùi ngu yoto m’o rá yabù, ha n’aa’batha.

Rá hè’mi nthèki ya nt’ ot’i ne ya m’ede

Rá hè´mi dätä jä´i

◊ Thädi nuya nt’àni.

RA HÑÄKI N’AA CHIMAREKU

Xa ntsotho ga tsi’fi rá chimareku.
Nuna ni, ne ja hònsè ‘bù nthäti.
Tsòhò yù tajä ha rá nguu ka nxutsi 
ne da thete ne dige mpùyù da bònyù 
gà’tho ko ku ya jä’i ha rá nguu ne 
gà’tho ha ka ’ñuu ba nifù tä da zòt’e 
ha rá nguu ka tajä.
Ne nunù da tèni da nifù ne ku nthäti 
zai ne m’èt’o, dige mpùyù tajä ne ha 
xùtha ba ihi ko ku pira jä’i o mi ’ni di 
ka nxutsi ba t’umpi ku te t’uni ge zai 
t’uni ku tajä.
Ka tatho o ka rá ndèhta xa genka ne 
honiyù ta di ka nxutsi pa ge da ndu kù 
yoho bithi ndòte ge ba ñudi ixi di hingi 
ñe’mi ne ra zoo, tò’mi ga tài ne n’aa 
rá njù dehe ’ñithi ne da nduxtha rá 
xùtha ko n’aa rá xinkjua ga xähi ge xa 
njùki ha ra ’uada.
Ne yoho jä’i ba tu n’aa rá ’bada pa da 
xit’i ja tsii di gà’tho ku ya tajä ne mi’ ni 
ne n’aa nzàyà ba nduxtha ka m ’otsi ge 
ba hñudi tsii.

Dí fùdi ga nxàdi ne dí huts´i ma hñä. Ra Hñähñu

Hñuts’i hñu ya mfeni di ntèui nuya yoho ya hmää.

“RA THOGI RA ZI  
DADA NSANTUARIO”

Ra hnini Nsantuario ri gohni mahçifi ra 
hyodi M’ohài ngu yoto m’o rá yabù ha 
nuna hnini n’aa t’òtue rá ngo ra Zi Dada 
Nsantuario Mapathe, ge na ra noya 
hñähñü, habù di ’bet’e ua peni ra xi’yo, 
nge’ä ma yab’ù nuya jä’i ya menguni mi 
xùki  nu ra xi’yo pa mi hoki ra thux’o. Ya jä’i 
pede ge nuni Nsantuario bi m’ùi n’aa ra zi 
Nänä ma rá thuuhu “Santa Teresa” mayab’ù 
ge mi ts’its’i ya zi Nänä ha ma ’ra nijä. N’aki 
bi ts’its’i M’onda ha himba pengi, njani, 
nubya bi m’ùi Nsantuario ya jä’i mi pètsuä 
ra hmäte, ngetho mi hogi ya ’bot’i, nxàdi mi 
ñäni ya jä’i ha nub’ù mi ’uäi ndunthi hinte 
mi ja yá huähi. Ma paya t’òtue ra ngo ra Zi 
Dada Nsantuario ha nxàdi t’ot’e ya hoga 
nt’òte. Nu ra ngo ge ra nkùt’a behe ra hñuu 
ra zänä ra jèya, habù ehe ndunthi ya jä’i ya 
menguua ne ma ’ra ya hnini yabù. Nuna 
ngo t’òt’e kùt’a ma pa ra xui ha kohi ha ra 
’batha ra nijä.

Rá hè´mi dätä jä´i

Te da bädi:

• Da gùki ya mfeni da hyoni ha nuya 
hñä bi ehe ha ra hè'mi njut'a hài.

• Da hyoni hanja nuu ra nxàdi.

• Da nxàdi man'agi ra hè'mi njut'a 
hài.

• Da dini ya hñä xa ja ya nsu ha ra 
hè'mi njut'a hài.

• Da hyoki n'aa ra hè'mi àte ne da 
thoki xa ñho ya 'ñuu.

• Da nuu ra hè'mi àte da hyoki ma'ra 
ya hñä.

• Da dini ya nt'ohni k, g.

• Da beni hanja da hñuts'i ya lèngu 
ne ya däta nt'ot'i.

• Da hñet'i tengu ya t'ofo xi nuu ha ra 
hè'mi njut'a hài ne ra hè'mi àte.

• Da hèèki ya nt'ot'i xi nuu ha  
nuna mfädi.

Ra nkùt’a mfädi 

◊ Nxàdi ne gi hyandi nuna mfeni. 

¿Te bi zo ri mfeni ra hè’mi njut’a hài?
¿Te ra ’bèfi nuna ra hè’mi njut’a hài?
¿Habù ma gi ñ’àni ra hè’mi njut’a hài?

¿Teme gi hyandi 
Juan? 

Ramón ge n´aa hè´mi 
xijù go ma mètihù nuna 
ra ngu ne hinto tsà da 

hñöngagihù.

¡Hats´i pale Ramón!, 
di ´youa di handi ra hè´mi 

njut´a hài ma nguu.

Ma ga nxàdihù

¡Hats´i pale 
Juan!

¡Xa ñho Ramón!, gi ma. 
Nzèguahù.

¡Xa ñho Juan! ma  
ga ma ha ngu ts´ùtbi 

tema hè´mi honi.

Rá hè´mi dätä jä´i

◊ Hyandi nuna ra hè’mi njut’a hài, nxàdi, ne meya 
teme tu pa gi jut’i.

¿Te gi beni mää ra hè’mi njut’a hài?
¿Te ra ’bèfi n’aa ra hè’mi njut’a hài?
¿Ndana ya hñä xi nsu ha ra hè’mi njut’a hài?

¿Tema hài bi thoki nuna ra hè’mi njut’a hài xka nxàdi?  
¿Te rá thuuhu togo rá mèti ra hài?
¿Hangu pè’tsi rá nxidi? ¿Hangu bi gut’i?

◊ Kuati nuna di juati xa ñho ya mfeni. 

◊ Xipa ma’ra ri nthädi.

Temoaya  
M’onda

Nuna ra hè’mi 
njut’a hài di zà

Jut’i di ’ñepi rá  
mèti ra hài

Xèni yoho

¿Tema xènihài 
ne bi thoki nuna 
ra hè’mi njut’a 
hài xka nxàdi?

Ha ra ts’ùtbi
¿Tema xèni m’èpte 

mää ra hè’mi 
njut’a hài?

¿Habù njut’i ra 
hè’mi njut’a hài?

Rá hè´mi dätä jä´i

◊ Nxàdi nuya mfeni.

Nuna ra hè’mi  
njut’a hài xi’i ri mèti 

nuna hài.

Nuna ra hè’mi 
njut’a hài njut’i 

tàtjèyè.

Nuna ra hè’mi  
njut’a hài njut’a ra 

ngu tsùtbi.

Nuya tsi dänzia 
jämbi ra njut’i.

Ha nuna ra hè’mi 
njut’a hài huxnù togo 

rá mèti ra nguu.

◊ Nxàdi nuya hñä ne gi ñähù.

Hè’mi njut’a hài njut’i

ndä hài nguu

’bùi xa ñho bojä

Rá hè´mi dätä jä´i

◊ Nxàdi nuya hñä ne gi hyandi ya nt’ohni.

k

g

koo 
kuati 
tukru 
kùhi

gu 
xingu 
gine

gi

◊ Gi jù ri hè’mi nthèki ne ya m’ede gi zòte ya 
hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

◊ Hyandi ya k’oi ne gi ñähù ya nt’àni.

¿Te gi handi ha ra k’oi?
¿Te honi ra pale Pablo?
¿Te bi däti ra xàhnate?
Ha ri hnini ¿ha xka hyonhù rá mfàts’i man’a pa xka hojù  
n’aa ra hè’mi àte gi àhù n’aa ñho gi hoñhù gà’tho?

¡Haxjää xàhnate
Botho!

¡Hää pale Pablo  
ma ga othù!

Hax jää pale Pablo, 
¿Te xka xàdi?

Xàhnate Botho  
di nehe da zòni 
ra ´ñuu ha ma 

hninihe di jäxa 
ra ´bohài. ¿Ha gi 
fàxje ga hoje 

n´a ra hè´mi àte?

Ma ga nxàdihù

Rá hè´mi dätä jä´i

◊ Nxàdi nuna hè’mi ne gi ñähù.

Nsan Nicolás, Nts´utk´ani, Njùnthe, ´rèt´a ma 

´rato ra goho nzänä ra jèyè yom´o ne hñäto.

Ñänte Francisco de la Barrera e Izárraga

Ra ndä ya ´befi, Nts´ùtk´ani Njùnthe

´BÙKUA

Di zo´ahe gi fà
xje ne da tsà 

da t´aje ra nj
äts´i 

ma ´ñuhe, nuna di ´ñehe Nts´ùtk´ani di zòni Nsan 

Nicolás Flores, di à´ahe njap´ù ge nuna ´ñuu 

hàitho xa nts´otho ne xa  duxt´a ra dehe ne 

hingi tsà da thogi n´aa xa ñho.

Di tòmhe gi fà
xje, di ñ´edihe

. 

Go pèhni
                       

          Ñ´òhò Pablo Trejo Trejo

                       
            Ra nzàyà

¿Te ma mfeni bi ehe ha nuna ra hè’mi àte?
¿Teme huts’i ‘bèt’o?
¿Teme huts’i ‘bèfa?
¿Habù huts’i rá thuuhu togo pèhni ra hè’mi àte?
¿Hanja bi ehe nuya mfeni?

◊ Hyoki n’aa hè’mi àte. Da màx’i nuya nt’àni.

¿Tema k’at’i? ¿ha gi ne gi ‘yàdi ra mfàts’i? ¿Te ma rá thuuhu nuna jä’i 
ma gi ‘yàpi? ¿Tema ‘bèfi pè’tsi? ¿Hanja da màts’i ri hnini nuna gi àdi? 
‘Yot’i ri thuuhu ha rá ngäts’i.

◊ Hyoki ri hè’mi àte.

◊ Hñet’i, hyoki xa ñho ne gi nxàdi.
88

Rá hè´mi dätä jä´i

Di zo’ahe nt’ek’ei. Di à’ahe gi käxù ra ‘ñuu.

Nuna ‘ñuu hàtho xa ja ya ots’i.

◊ Ma gi hyanda ya mfeni ne gi huts’i ma’ra di mää 
mahyètho.

hè’mi àte

◊ Hñuspi yá thuuhu nuya k’oiyù.

hè´mi àte

91

Rá hè´mi dätä jä´i

◊ Juati ya hñä gi jù ya nt’ohni tu ha ya k’oi. 

5

◊ Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

        ùt’a

dän        o

       uè

       äi

nu        a

J        èi

Dí fùdi ga nxàdi ne dí huts´i ma hñä. Ra Hñähñu

◊ Hyandi ne gi beni hanja thuts’i ya däta ne ya  
lèngu nt’ot’i.

K k
Kat’i gi kut’i ma’ra  ya ñho ja ri hnini. 

Gà’tho ya jèya gi jut’i ri hè’mi njut’a hài.

G g

Rá hè’mi nthèki ya nt’ ot’i ne ya m’ede

93

Rá hè´mi dätä jä´i

Nsan Nicolás, Nts´utk´ani, Njùnthe, ´rèt´a ma 

´rato ra goho nzänä ra jèyè yom´o ne hñäto.

Ñänte Francisco de la Barrera e Izárraga

Ra ndä ya ´befi, Nts´ùtk´ani Njùnthe

´BÙKUA

Di zo´ahe gi fàxj
e ne da tsà da t´

aje ra 

njäts´i ma ´ñuhe, nuna di ´ñehe Nts´ùtk´ani di 

zòni Nsan Nicolás Flores, di à´ahe njap´ù ge 

nuna ´ñuu hàitho xa nts´otho ne xa  duxt´a ra 

dehe ne hingi tsà da thogi n´aa xa ñho.

Di tòmhe gi fàxj
e, di ñ´edihe. 

Go pèhni
                           

      Ñ´òhò Pablo Trejo Trejo

                           
        Ra nzàyà

◊ Hyandi ya mfeni ne gi thädi teme t’a’i.

¿Te gi japi ra hè’mi 
njut’a hài?

¿Ham’ù gi huts’i ra 
hè’mi àte?

¿Ndana xa ja rá nsu 
ne yo’ä?

◊ Nxàdi ne xipi ma’ra. 

Ra dätä jä’i:

Ra hmunts’a mfädi yoho

Ra dätä jä’i:

Ra dätä jä’i:
• Da dini ya hñä mahyoni 

ha ra hmää da nxàdi. 

• Da ’yot’i ya hmää.

• Da dini ne da bädi ya 
nt’ot’i nt’ohni ha ra hñä 
hñähñu.

• Da bädi hanja xa thoki 
’ra ya hmää.

Te da bädi:
• Ma da ñä’ù te mää nuna ’bede: Ya 

tsi nijä nsadi Ndenthi, Maxei. 

• Da dini teme xa ra nsu ha ra ’bede 
ya tsi nijä nsàdi Ndènthi, Maxei. 

• Da dini ya hñä ne ya hmää habù bi 
nxàdi.

• Da ñuts’i n’aa hmää rá nxidi nthuts’i 
he’mi ra dàngo San Lucas. M’onda. 

• Da dèntho rá nxidi nthuts’i hè’mi ra 
dàngo, da hñuts’i ya hñä get’ä ne da 
mää.

• Da dini ya nt’ohni p, y.

• Da bädi ham’ù da huts’i ya lèngu ne 
ya däta nt’ot’i.

• Da hyandi hanja yá nt’ot’i ya hmää: 
Ya tsi nijä nsàdi Ndènthi, Maxei, ne 
rá nxidi nthuts’i hè’mi ra dàngo Nsan 
Lucas, M’onda.

Ra mùdi mfädi

Rá hè´mi dätä jä´i

◊ Nxàdi ne gi k’ät’i ya k’oi.

¿Habù ’yo ne te pèfi nuna jä’i?
¿Te pèfi ra o’ñuu?
¿Te bi umbi ra o’ñuu ra zònte?
¿Te da japi ya hmää nuna zònte?

Ya tsi nijä nsàdi ya 
mèti ya me Nsan 
Miguel, Ndènthi.

¡Haxajää! Nuya tsi 
nijä nsàdi Nsan Miguel 

Ndènthi, Maxei.

Ha huxnù ya mfeni 
xa nt´ot´i nòni ya me 

Ndènthi: 

 ¡Hää, hñäxa 
nuna!

Ma ga nxàdihù

Xa thoki nzàtho 
huxnù ya tsita.

◊ Ñähù.

¿Ha gi pädi ya tsi nijä nsàdi Ndènthi?
¿Gi pädi togo yá mèti?
Nxàdi rá mùdi ne beni, ¿te ma da mää ra hmää?

◊ Nxàdi te hmää ya nijä nsàdi ne gi ñähù.

¿Tema nthebe jèyè bi thoki?
¿Teme bi njù bi njuts’i?
¿Hanja ya hài?
¿Tema tsi nijä xa ñhotho?

YA TSI NIJÄ NSÀDI

Ya tsi nijä nsàdi Nsan Miguel, Ndènthi, Maxei, ge 
ya tsi m’et’edo, hanja bi thoki nheki ge nja ha ra 
nthebe jèyè ’rèt’a ma hñäto, pe nuya te hùxnu eno 
ge ha ra ’rèt’a ma gùto. Nuya payù eno ham’ù 
bi uadi, ’ratho hin’ä pe gà’tho ñhanda mahyats’i, 
’ra beni tènda nuyá nijä ya ndänga tsita, nuya 
njuts’iyù xa thoki dega hmunts’ado xi m’àti ra 
bòhài ’ra ’bài n’aa zaa ne nani n’aa n’e nu har 
hài xi nt’ùtdo ma’ra dega nxindo xa ’bàti ko 
bòhài ua xa nthonts’i ra hài ne ra ’bomu. Ha ra 
ngots’i nuya tsi nijä ti n’aa pont’a doo n’andi xa 
tuti ya ts’òi n’ehe. Hangu ’rèt’a ma kùt’a ya nijä 
ja ya njät’i mboo ne ngu goxi njät’a nthi n’ehe. 
Hònsè goho nheki xa ñho ya njät’i: los Luna, los 
Resendiz, Ndòdo ne Nsan Diego.

Rá hè´mi dätä jä´i

◊ Gi thädi majuäni (m) ua hinga majuäni (h).

1. ¿Ya tsi nijä nsàdi bi ja ha hnini Ndènthi, Maxei?

(   )     

2. ¿Ya tsi nijä xa thoki zaa?

(   ) 

3. ¿Nuyá mèti ya tsi nijä ge ya mengu nuna ra nguu?

(   )   

4. ¿Nuya tsi nijä bi thoki ha ra nthebe jèyè n’aa?

(   )     

5. ¿Nuna tsi nijä fätho ko rá thuuhu togo rá mèti?

(   )    

◊ Xipa ma’ra ri nthädi.

Nuya ñöhñö Nsan Miguel ja 
nxàdiyù.

Nuya tsi nijä nunù Nsan Miguel, 
Ndènthi, Maxei, ge ya xèni ndäni.

Nuya tsi nijä habù ndäni ya 
jä’i nunù Nsan Miguel, xa 

njät’i nt’axi ne ’ra pèstho rá 
njät’i maham’ù.

Ja ma’ra ya tsi nijä ja ya 
hñähñu.

◊ Nxàdi ya mfeni.

Rá hè´mi dätä jä´i

mengu pont’i Tsinänä

Jäänsu nsàdi 

◊ Nxàdi nuya hñä ne gi ñähù teme ñhèè.

◊ Hñet’i nuya hñä ne gi nxàdi ya nt’ohni.

p

y

Pa

pà

pòthe

jäpi

‘yòthe

‘yo

hyadi

hyats’i

Rá hè’mi nthèki ya nt’ ot’i ne ya m’ede

Rá hè´mi dätä jä´i

¿Ha ya k’oi, habù ’yo ya ’bèhñä hñähñu ne te pèfi?
¿N’a’ù te udi?
¿Te da japi ra nxidi nthuts’i hè’mi?
¿Tema dàngo udi?

Hyandi, ¿te gi nuu 
Jovita?  Mää tema 
pa ne tema xènpa 
da t´òt´e ya ´bèfi.

Jovita da juadi da 
hoki ra nxidi nthuts´i 

hè´mi ra dàngo  
Nsan Lucas. ¡Xa ñho Susana!  

¿Tengu bi gohi?

¡Xa bi gohi xa 
ñho! ¡gi johya 

Susana!

¡Jamädi 
Jovita!

¡Susana ma ga  
hojù ma´ra!

Ma ga huts’íhù

Dí fùdi ga nxàdi ne dí huts´i ma hñä. Ra Hñähñu

104

Rá hè´mi dätä jä´i

◊ Beni n’aa dàngo ha ri hnini ne gi hyoki 
n’aa ra nxidi nthuts’i hè’mi.

Da màx’i nuya nt’àni.
¿Tema dàngo gi ne gi ñä?
¿Tema da t’òt’e ne te xènpa?

◊ Hyandi xa ñho, ne gi hyoki n’aa ra nxidi 
nthuts’i hè’mi.

◊ Ma gi hyanda ya mfeni ne gi huts’i ma’ra di 
mää mahyètho.

Nuna dàngo Nsan Lucas xa 
däta ne ja rá nsu pa nuya 

ndänga tsita.

Ra dàgo Nsan Lucas M’onda.

Fädi n’ehe ge ma’ra ya 
ñähñu ha ma’ra ya hnini 
ndäni ra tsita ha hnini.

Rá hè´mi dätä jä´i

Dàngo

◊ Hñuspi yá thuuhu nuya k’oiyù.

Dí fùdi ga nxàdi ne dí huts´i ma hñä. Ra Hñähñu

◊ Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

108

Hñahñu M1 2a Libro int U2.indd   108 9/3/10   10:57 AM



Rá hè´mi dätä jä´i

◊ Juati nuya hñä gi hñuts’i ra nt’ohni di ’ñepi:  
“P” ne “Y”.

Rá hè’mi nthèki ya nt’ ot’i ne ya m’ede

          a	                 ada	      ’           è	

          ale	      ’bos          i	     tsat’          o	

xa’          e	                 ùni	     do’          o

P

Dí fùdi ga nxàdi ne dí huts´i ma hñä. Ra Hñähñu

◊ Hyandi ne gi beni hanja thuts’i ya däta ne 
ya lèngu nt’ot’i.

P p

yY

Pòt’e ra pahni ne da ma ra dàngo.

Ya jä’i kuati yá nxidi nthuts’i hè’mi ya dàngo.

Rá hè’mi nthèki ya nt’ ot’i ne ya m’ede

Rá hè´mi dätä jä´i

◊ Hyèèki te mää nuya yoho ya hè’mi ne gi thädi nuya 
nt’àni ja ha ra ngäts’i.

YA TSI NIJÄ NSÀDI

Ya tsi nijä nsàdi Nsan Miguel, Ndènthi, Maxei, 
ge ya tsi m’et’edo, hanja bi thoki nheki ge nja 
ha ra nthebe jèyè ’rèt’a ma hñäto, pe nuya 
te hùxnu eno ge ha ra ’rèt’a ma gùto. Nuya 
payù eno ham’ù bi uadi, ’ratho hin’ä pe gà’tho 
ñhanda mahyats’i, ’ra beni tènda nuyá nijä 
ya ndänga tsita, nuya njuts’iyù xa thoki dega 
hmunts’ado xi m’àti ra bòhài ’ra ’bài n’aa zaa 
ne nani n’aa n’e nu har hài xi nt’ùtdo ma’ra 
dega nxindo xa ’bàti ko bòhài ua xa nthonts’i 
ra hài ne ra ’bomu. Ha ra ngots’i nuya tsi nijä 
ti n’aa pont’a doo n’andi xa tuti ya ts’òi n’ehe. 
Hangu ’rèt’a ma kùt’a ya nijä ja ya njät’i mboo 
ne ngu goxi njät’a nthi n’ehe. Hònsè goho 
nheki xa ñho ya njät’i: los Luna, los Resendiz, 
Ndòdo ne Nsan Diego.

Dí fùdi ga nxàdi ne dí huts´i ma hñä. Ra Hñähñu

¿Te ñhèè nuya yoho ya hè’miyè?
¿Te njapa nuya hè’miyù?
Ha ri hnini ¿ha gi hojù ya nxidi nthuts’i hè’mi pa da fädi rá dàngo?
¿Nu ha ri hài nuya manijä ha xa nt’ot’i te di bòni?
Mää tema da japi nuya hè’miyù.

Rá hè´mi dätä jä´i

Te da bädi:
• Da nuu ra hè’mi nsùni. 

• Da hyandi te ne da mää yá xèni  
  hè’mi nsùni. 

• Da nuu ya hñä ne ma’ra mahyoni  
  ja ya xèni hè’mi nsùni.

• Da nuu ra ma xa ñho ’randi.

• Gi hñuts’i nuya hñä ñ’ènt’i ne  
  hingi ñ’ènt’i.

• Gi huts’i ya hñä bi ehe ha ra hñä fàx’i.

• Da dini ya nt’ohni z, n, s.

• Da bädi ham’ù da huts’i ya lèngu  
  ne ya däta nt’ohni.

• Da hyandi hanja yá nt’ot’i yá xèni  
  hè’mi nsùni ne ra ma xa ñho ’randi.

Ra nyoho mfädi

◊ Hyandi ya k’oi ne gi ñähù.

¿Habù bi zòni ra ’bèhñä tsihi rá nxutsi?
¿Nuna ’bèhña te bi xipabi ra ’yòthete?
¿Tema nsùni nuna ra ’yòthete bi umbi ra nxuts’i?
¿Ha gi tsixke nuya ri bätsi da nsùni n’ehe?
¿Te ma nsùni xka umbi ri bätsi?

Da tsòhù 
nxutsi mähä da 

nsùts´a´i.

Haxjää ´yòthete, xta 
ehe da t´umbi ra nsùni 
da màts´i hinda umbi 

ya zösi.

Ma ga sùñhù 
nuna nzàtho 

nxutsi.

Ma ga nxàdihù

Rá hè´mi dätä jä´i

◊ Hyandi ra hè’mi nsùni ne gi thädi ya nt’àni.

¿Togo uni ra hè’mi nsùni M’onda?
¿Ndana yá nt’udi nuna ts’ùnt’ù ua nxutsi bi ehe ha ra hè’mi nsùni?
¿Te man’a tsits’i ra hè’mi nsùni?
¿Mänga hñu ya nsùni ne mää tema hñeni fàxte, tengu rá nzèyè ne 
tema jèyè thuts’i?
¿Te da njapabi da fädi rá ndä ne rä ñhets’i ha ra hè’mi nsùni?

◊ Nubya gi nxàdi rá Hè’mi nsùni M’onda.

Ra mfeni M’onda Nt’òthe

NXUTSI,TS’ÙT’Ù NE BOSJÄ’I

Sistema Nacional de Salud

T’UNTHO

Ngu di m’ùtho di
gäts’i ra ‘rèt’ a ma gùto jèyè

◊ Hñuxa n’aa ’ñuu hài nuya mfeni xa ñho.

1. Ra hè’mi nsùni go uni...

a) Ra ndängu ñ ’òthe
ä) Ra ngu ñot’i
à) Ra däta ngu nts’ùtbi

2. Nuna nsuni BCG òthe ya hñeni...

a) Ya thènga t’ùsäsi
ä) Ra k’ùthe
à) Ra ’biji

3. Nuna nsùni hñuu ya t’ùzu’ue ge ñhoki ra thènga t’ùsäsi  
ne ya ’bosäsi, t’uni yo’gi, ¿tema jèyè?

a) N’aa njèyè ne ‘rèt’a ma kùt’a
ä) ’Rato njèyè ne hñäto
à) N’aa njèyè ne ’rato njèyè 

4. Pa gi hyandi tengu te ra bätsi ha ra hè’mi nsùni xa ñho  
gi hñuts’i:

a) Da ñuni xa ñho ha ra ngunsàdi
ä) Yá jèyè, rá ñhù ne rá ndä
à) Honsè rá ñhets’i

◊ Xipa ma’ra ri nthädi.

Rá hè´mi dätä jä´i

◊ Nxàdi ya mfeni.

Nuna hè’mi nsùni pè’tsi xa nsu 
ne ga kuathù pa ga tsixù tengu 

xa ma yá nsùni ra bätsi.

Nuya màxte ’yòthete nsùni nuya 
ja xi m’ùi, xa hot’i pa hinda nzoni.

Nuya hmunts’i nsùni tòt’e 
ha ya ngunsàdi fàxte hinda 

ñheni ya bätsi.

◊ Gi jù ri hè’mi nthèki ne ya m’ede gi zòte ya hñä ne 
gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

Nzaki

◊ Nxàdi nuya hñä ne gi ñähù teme di ñhèhui.

ponsùni

nsùni thènga t’ùsäsi ùndo’yo

ñhù Ndää

Rá hè´mi dätä jä´i

◊ Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

 
◊ Nxàdi nuya hñä ne gi hyandi ya nt’ohni.

z

n

s

zaa 
zu’ue 
pozù 
zèxjo

ne 
hnini 
n’aa
nguu

sei
sefi
sèki
dèsè

Rá hè’mi nthèki ya nt’ ot’i ne ya m’ede

◊ Hyandi nuya k’oi ne gi ñähù ya nt’àni.

¿Te mänga nuna m’ede?
¿Habù di ma ra Porfirio?
¿Nuyá dada johya ua tu yá mùi ngetho da ma?
¿Yo’ä mäle Eulalia xipi da ntsuni ha ra ot’at’òhò ne ra  däthe?
¿Ha gi ’ñeke n’aa ri meni xa ma ’randi?

Ma nänä´i tètka  
Jää, gar ma ´randi 

ma ga mpèfi.

Ntsuni
Porfirio ne gi hñäxa 

nzèyè ra dehe.

Porfirio nu´mù gi  
handi xa ñhei gi thogi 

ya ot´at´òhò ua gi 
´raxa ra däthe gi pengi 

di tòp´ahe.

Jää da màxa 
ma t´ùhù dänzia, 

Cirilo.

Ma ga huts’ihù

Ma nänä´i yo gi  
tu ri mùi di pädi 

ga ntsuni.

Eulalia, yo gi tu ri 
mùi ma t´ùhù pädi 

da ntsunsè.

Rá hè´mi dätä jä´i

◊ Nxàdi nuna teme nsi’i “da tsà gi ma xa ñho, pädi 
tema mfets’e ja ’bù gi ne thogi ’randi”.

¿Ndana nuya hè’mi thoni ne da tsà da thogi di ’randi?
¿Hanja gi beni nuya ra hè’mi nthogi ’randi ne hè’mi nsèki m’ùi?
Mä yoho ya ’bèfi da tàdi gi ’yòt ’e nu’mù ’bùi xa ñho nuya ri hè’mi.

HÈ’MI NSIPI YA ZÒNTE

Nuya m’èhni me ’randi ngu nuya ma 
mètihù mä hanja da tsà da yùt’i ya 
zònte ha ya hài n’aa ngu n’aa. Nuya 
hè’mi gi honi pa gi ’raxa ’randi ngu 
zòntetho, ma gi nxàdi, ma gi mpà ua 
ma gi mpèfi ua hònsè gi thogi, gehyù 
ya hè’mi:

Hè’mi nthogi ’randi: nuna 
hè’minù go unga ya ndä pa da tsà 
yá mengu da ma’ra ya hài.

Hè’mi nsèki m’ùi: nuna hè’minù 
go uni ya me ’randi habù umbi ar 
sèki da yùt’a ha yá hài. 

Nu’mù gi ne gi kùt’a ’randi ne hingi 
hä nuya hè’miyù da njù’a’i ne da 
jos’i ri hài ne da t’e’ä ra fàdi ne da 
tsà da t’à’a ra bojä n’ehe.

121

Hñahñu M1 2a Libro int U2.indd   121 9/3/10   10:57 AM



◊ Hyoki ’ra ya hñä honi n’aa jä’i ne da thogi ’randi.

Da màx’a nuya hñayù:
Hangu ya jä’i ha ri hài thogi di ma ’randi, xipi tema hè’mi honi,  
ne tema thogi nu’mù hinda hñäxa yá hè’mi.

◊ Hyoki nuya hñä.

Ra nthè 

mak´angi

◊ Hyandi, hyoki, ne xipa ma’ra nuya hñä. 

Rá hè´mi dätä jä´i

◊ Ma gi hyanda ya mfeni ne gi huts’i ma’ra di 
mää mahyètho.

’Bù gi thogi gi ma ’randi habù 
hinga nthogi, tsà da jo’i ’rato 

zänä ua yo njèyè.

Nu’ahù da tsà gi mpèfi 
nu’mù gi pè’tsi ra hè’mi 

mengu ua ra bòthe. 

Nu’mù ga thotho xi’mù da 
nja’a’i, ha nu’mù njap’ù 

ngàxte.

◊ Hñuspi yá thuuhu nuya k’oiyù.

’rats ’i

Rá hè´mi dätä jä´i

◊ Juati ya hñä gi hñuts’i nu’ä di ’ñepi.

Rá hè’mi nthèki ya nt’ ot’i ne ya m’ede

z

n

s

       aa	         èxthi		  po       ù

       esni	         ate		          i

       e	         de 		  ma       de

       u       a	         xutsi		         a       xa

       àgi 	        efi		         etu

Dí fùdi ga nxàdi ne dí huts´i ma hñä. Ra Hñähñu

Z z

nN

◊ Hyandi ne gi beni hanja thuts’i ya däta  
ne ya lèngu nt’ot’i.

Zoni ya bätsi xta zùdi ra hñeni.

N’aa thogi xa ñho ’randi xa entho.

sS
Sùni ri bätsi ne hinda sùdi ya säsi.

Rá hè’mi nthèki ya nt’ ot’i ne ya m’ede

Rá hè´mi dätä jä´i

◊ Hyèki nuya mfeni ne gi thädi ya nt’àni.

¿Ha gi beni ja te nthè nuya yoho ya mfeni xka nxàdi?
¿Te ma xikagihù nuna ’bèhñä ne te xijù ra Porfirio?
¿Ha gi et’a ri xùtha nuya hè’mi ja ya nsu jangu nuya 
nsùni t’umbabi ya bätsi ne hninda ñheni?

RA HÈ’MI NSÙNI

Ra ’bèhñä

Di johya ge gà’tho ma 
bätsi xa thuspi rá nsùni 
njap’ù hinda ñheni. Jamädi 
ra ngu t’òthe nsùni gà’tho 
ya bätsi me M’onda habù 
gà’tho di ’bùi.

GI MA XA ÑHO ‘RANDI

Ra Porfirio

Jamädi ma mpädi bi xiki 
tema hè’mi mahyoni da 
ma n’aa ’randi nupya di 
thogi xa ñho ne hinte tupa 
yá mùi ma dada.

Dí fùdi ga nxàdi ne dí huts´i ma hñä. Ra Hñähñu

1. ¿Te ga pädi ha ya mhää ra Tximareku ne ra dàngo Nsantuario?

2. ¿Gi huts’i yoho ya hñä di fùdi ya lègu nt’ot’i ne yoho di fùdi ya 
     däta nt’ot’i gi jùù nuya nt’ot’i xka pädi?

3. ¿Habù gi jut’i ra hè’mi njut’a hà’i ne te rá ‘bèfi?

4. ¿Tema ya mfeni xa ja yá nsu ha ra hè’mi àte?

5. ¿Hanja gi hyokage n’a nxidi nthuts’i hè’mi ne gi nòni ya tsi nijä  
     nsàdi Ndènthi, Maxei?

6. ¿Tema nsùni ‘ñethi gi pädi?

NTSATI YOHO

Rá hè´mi dätä jä´i

Te da bädi:

• Da hñet’i tengu ya thuts’i xi nuu ha ra 
hè’mi hoga m’ùi. 

• Da bädi ra hè’mi hoga mvùi. 

• Da hyandi nuya hñä ne ma’ra 
mahyoni ha ra hè’mi hoga m’ùi 

• Gi huts’i n’aa ra huts’i hè’mi da 
mèhni ra tada ne da t’umbi rá 
xàhnate rá bätsi.

• Gi hñuts’i nuya hñä xa ñho ja ra 
huts’i hè’mi da t’umbi rá xàhnate.

• Gi huts’i ya njùnhñä hints’ù tòde ha 
ra hñähñu.

• Da dini ya nt’ohni f, d, h.

• Da bädi ham’ù da huts’i ya lèngu ne 
ya däta nt’ot’i.

• Da hyandi hanja yá nt’ot’i ha ya hmää: 
ra hè’mi hoga m’ùi ne ra huts’i hè’mi.

Ra nhñuu mfädi

◊ Hyanda ya k’oi ne gi ñähù.

¿Hangu ya jä’i ñä?
¿Tema xipa ra xàhnate ra José?
Nu’mù hinda ’yo xa ñho ra José, ¿tema hninda t’umbi?
¿Ha gi beni ra Sonia ma da hñäni ra hè’mi hoga ’mùi?
¿Tema bi benga ra José?

Ma ga nxàdihù

 
´Bùi xa ñho José, 

gehnù rá ngäts´i ra 
yoho nt´udi ne hinda 

t´a´i ri hè´mi  
hoga m´ùi.

Xàhnate Juan xa te 
gà´tho jakagi nuya ma 

ñ´ohù di tàkui.

Hää xàhnate 
Juan xa ñho, 

jamädi.

Hinga majäni 
xàhnate Juan, 

nuna José xa ra 
nduxte.

Hyandi José, ñhe nu´mù hin´ä 
ma gi pèts´i n´aa hñä hingi ho ha 

nuna Sonia ma da mèts´i n´aa 
hè´mi hoga m´ùi ne ya hoga m´ede 

ne nu´ge hninte gi pè´tsi.

Rá hè´mi dätä jä´i

◊ Hyandi nuna hè’mi hoga m’ùi, nxàdi ne 
gi pädi teme pèts’i.

¿Tema gi mbeni gi tini ha nuna hè’mi?
¿Nuna hè’mi ‘bùi ngunsàdi?

◊ Gi nxàdi ne gi pädi.

¿Teme rá thuuhu ra hè’mi xka nxàdi?
¿Togo bi huts’i?
¿Te ra ‘bèfi n’aa hè’mi hoga m’ùi?
¿Tema jèya t’uni ra hè’mi hoga m’ùi?

◊ Kuati nuna da juati ra mfeni.

◊ Xipa ma’ra nuya ri nthädi.

N’aa hè’mi
hoga m’ùi.

Sor Juana Inés 
de la Cruz.

hñuu m’ede ne ra 
hmunts’i “B”.

Tasquillo. 

Nuna nxàdi gehnù 
’bèt ’o.

Xàhnate Ra 
Venancio Martínez 

Hernández

Nu’mu ra xànte da ’bùi xa 
ñho da t’umbabi n’aa... 

¿Tema rá thuuhu nuna ra 
ñoho ngunsàdi…

¿Tema m’ede ne tema 
hmunts’i o ra Sonia?...

¿Tema hnini njùnte ’bù ra 
ngunsàdi?...

¿Tema mhä uni ra ñoho 
ngunsàdi...

Nuna ndä xàhnate rá 
thuuhu...

Rá hè´mi dätä jä´i

Nuya nxàdi ra yoho ngunsàdi 
xa ñho da ne da bädi ne di 

pädi ra nt’ek’ei.

Nuya nxàdi gà’tho ra jèyè bi 
’yòt’e xa ñho ha rá  ngäts’i ma 
da hñäni rá hè’mi  hoga m’ùi.

Nuya dada xa espa yá nsu ne johya xi 
hñäni n’aa hè’mi hoga m’ùi ne xta uadi ra 

dàngo pa bi xipi da njohya.

◊ Nxàdi nuya mfeni.

◊ Nxàdi nuya hñä.

xa nxàdi òt’axñho ngunsàdi

mpäte nduxte ts’one

◊ Gi jù ri hè’mi nthèki ne ya m’ede gi zòte ya 
hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

Rá hè´mi dätä jä´i

◊ Nxàdi nuya hñä ne gi meya ya nt’ohni.

Rá hè’mi nthèki ya nt’ ot’i ne ya m’ede

f

d

h

fùi
fani
efe

mpèfi

dehe
do

dòòni
pede

hää
hin’ä
mohi
hmii

◊ Hyandi ya k’oi ha ra mfeni ne gi ñähù.  

¿Te yá thuuhu ra tada ne ra t’ù?
Nuna tada, ¿te ne da mèmpabi ra xàhnate?
¿Te ya pa hinda ma da ma ra ngunsàdi ra Miguel?
¿Yo’o hinda ma da ma ra ngunsàdi?
¿Ha mi benga ya dàngo ra Miguel?
¿Togo ma da hñäxa ra hè’mi ra tada ua ra t’ù?

Ma ga huts’ihù

¿Tada, yo´o hinge 
ma ga ma ra 

ngunsàdi?

¡Xa ñho tada!
Hää tada.

Na hñäspi nuna 
huts´i hè´mi.

Miguel ngethno beni ge ya 
ndàngo M´onda ne ma ga 

pàhù ya nsumpòte, ga mähù 
M´onda ne ha dähni.

Tsi bätsi Miguel, ma ga pèmpa 
ra hñä ri xàhnate ge ra 

gohopa ne ra mbehe hinge ma 
gi ma ra ngunsàdi.

Rá hè´mi dätä jä´i

Ra Bominza, Ndènthi, Maxei hñäto ra 

´rèt´a ma n´aa zänä ra yom´o ne hñäto.

Xàhnate Vitorino:

Nugà dra ñ´òhò Evaristo, ra tada rá 

nxàdi José. Ma bätsi ra xudi hinda ehe 

ja ra ngunsàdi, ngetho gà´tho ya mengu 

pèts´ù ndunthi ya ´bèfi ja Njùnthe.

Xa di jamädi. Gi ntsuni.

Nzènuatho

◊ Nxàdi nuna mfeni bi huts’i n’aa dada bi 
mèmpi rá xàhnate rá bätsi.

¿Togo bi huts’i ra mfeni?
¿Te mää ra mfeni?

◊ Hñuts’i n’aa mfeni gi pèmpi rá xàhnate ri bätsi.

Beni te gi ne gi xipabi.
¿Tema ra mpa?
¿Teme rá thuuhu ra xàhnate?
¿Tema gi mää ha ra ñ’edi?

◊ Huts’i ri mfeni.

◊ Hyandi, gi hyoki xa ñho ne xipi ma’ra ri mfeni.

Rá hè´mi dätä jä´i

◊	 Ma gi hyanda ya mfeni ne gi huts’i ma’ra di 
mää mahyètho.

Ra dada xa ñho da bädi n’ehe 
teme t’uti rá bätsi.

Nuna xàhnate di ’ñepi da nxàdi 
gà’tho ya mfeni da ’bèmpabi ne 

da kots’i ra hñäki.

Da tsà da ’yàni ra xàhnate 
tengu òt’e ra bätsi da ñ’àni rá 

dada ua rá nänä.

◊ Hñuspi yá thuuhu nuya k’oiyù.
 

’bèhñä

Rá hè´mi dätä jä´i

◊ Gi jù ri hè’mi nthèki ne ya m’ede gi zòte  
ya hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

◊ Juati ya hñä gi hñuts’i ya nt’ohni  
di ’ñepi: “f, d, h”.

Rá hè’mi nthèki ya nt’ ot’i ne ya m’ede

        àdi	          o’xi		  t’è       i
                     	

      one	       e		  de      e

      ani	  thä      i 		  ù      mi

      ixi	       ña      ñu

Rá hè´mi dätä jä´i

◊ Hyandi ne gi beni hanja thuts’i ya däta ne 
ya lèngu nt’ot’i.

F f

dD

hH

Fàts’i ri bätsi da mèts’i n’aa hoga mfeni.

Da hñots’i ne da umba ra xàhnate ra 
huts’i hè’mi. 

Häni n’aa hè’mi hoga m’ùi.

Rá hè’mi nthèki ya nt’ ot’i ne ya m’ede

◊	 Hyèèki nuya mfeni ha nuya yoho ya 
hè’mi ne gi thädi ya nt’àni.

Rá hè´mi dätä jä´i

 
¿Te ñhèè nuya yoho ya hè’miyù?
¿Nuya ri bätsihù xta uadi ra yoho nt’udi ha xi hñäni n’aa hè’mi 
hoga m’ùi?
¿Hna xka hoki n’aa huts’i hè’mi ne xka pèmpi rá xàhnate ri bätsi?
¿Mää hñuu teme nthè nuya hè’miyù?

Ra Bominza, Ndènthi, Maxei hñäto ra 

´rèt´a ma n´aa zänä ra yom´o ne hñäto.

Xàhnate Vitorino:

Nugà dra ñ´òhò Evaristo, ra tada rá 

nxàdi José. Ma bätsi ra xudi hinda ehe 

ja ra ngunsàdi, ngetho gà´tho ya mengu 

pèts´ù ndunthi ya ´bèfi ja Njùnthe.

Xa di jamädi. Gi ntsuni.

Nzènuatho

Te da bädi:
• Da nxàdi n’aa ra ’bede “Ya mfeni 

Nt’òkuä”.

• Da hñet’i ya hñä ja yá nsu ha ya 
mfeni Nt’òkuä. 

• Da hyandi nuya hmää ya mfeni 
Nt’òkuä. 

• Da nxàdi ra hmää nguu made 
dänijä ñätho.

• Da huts’i nuya hñä xa mahyoni.

• Da dini ya nt’ohni t, th.

• Da bädi ham’ù da huts’i ya lèngu ne 
ya däta nt’ot’i.

• Da hñet’i hanja yá nt’ot’i ya hmää ya 
mfeni Nt’òkuä ne nguu made dänijä 
ñätho.

Ra ngoho mfädi

Rá hè´mi dätä jä´i

◊ Nxàdi ne hyandi nuya k’oi.

¿Habù bi nthè nuya mäle?
¿Te rá thuuhu nuna ra mäle hñähñu?
¿Mäle Lola ha mi pädi N’òkuä?
¿Ha gi päke Nt’òkuä, Ndegdo, Maxei?

¡Xa nzàtho 
ingekua mäle Ana!

Ma ga nxàdihù

Mäle Lola mähä 
nts´ät´i ja di ´bùhnù 
ne ga ut´a´i ra hnini.

Hyandi mäle Lola 
ja ´bùhnù ñ´ospi ge 
man´a hnini ne har 
ngäts´i ´bù nts´ät´i.

Haxjää mäle Lola: 
¡xa ñho ga ehe ga 

tsònje!

Hää mäle Ana da 
nkadi da ehe ga 

pädi.

◊ Nxàdi nuna hmää.

YA MFENI NT’ÒKUÄ

‘Ra ya me Nt’òkuä, Ndegdo, Maxei, 
enä xpa ehe Nts’ùtk’ani, Njùnthe ne 
beni hanja mi tèni n’aa nxùni ne bi 
ndùi bi hyoki ra hinini ne m’èfa bi 
zop’ù ar dönzia nijä, ja nzèyè ya hmää, 
enä nuya gädo ha ra nthebe jèyè ‘rèt’a 
ma hñäto bi ntuhni ne bi dàgi n’aa. Bi 
gù bi ’yàgi bi xà’ma n’aa ots’i pe nunù 
bi ñuts’i ra dehe ngu xki feka n’aa ra 
däthe, himbi tupyá mùi mi beñ’ù njap’ù 
nda ts’oni ngut’a, hinte bi mäñ’ù pe mi 
uadi bi thoki ra nijä, bi ndùi bi bòhò 
ra dehe ha rá nthet’i ra nijä. Nuna ra 
tho bi japi bi jàxt’i rá nt’axi nuna xèni’ä 
ne xki nthonthe enä bi ntsàyà mi thoki 
man’a nijä nuni Nt’òkuä.

¿Habù enä xpa ehe ya me Nt’òkuä ‘na?
¿Te bi thogiyù nuya gädo?
¿Te bi diñ’ù mi ‘yàgi ra jä’i xki du?
¿Ha bi nsipabi gà’tho nu’ä xki thogi?
¿Ham’ù bi uadi mi nthonthe?

◊ Thädi.

Rá hè´mi dätä jä´i

◊ Thädi majäni (m) ua hin’ä (h) nuya nt’àni xa ‘ñep’ù.

1. ¿Nt’òkuä bi ‘bù Nts’ùtk’ani Njùnthe? 
 

(   )     

2. ¿Himbi nja ra tuhni ha ya gädo?
 

(   )    

3. ¿Nuna gädo bi dàgi ha ya nanza?
 

(   )    

4. ¿Bi ‘tàgi ra ndo’yo ha rá njàti ra nijä?
 

(   )    

5. ¿Nuna dehe bi xàà mi uadi bi thoki man’a ‘ra’yo nijä?
 

(   )   

◊ Xipi ma’ra te ga thädi.

◊ Nxàdi ya mfeni. 

Nuna donijä Nt’òkua xa ñunt’i 
hònsè nhekitho 

yá jädo.

Enä nuna donijä himi numañho 
ra tsita, jange nuya mengunù bi 

beni nda hyokuabi man’a. 

Nuna tsita nmäjä ma ra 
k’axt’a bòjä, nuna tsita José 
ma ra t’axi ha nuna tsi Lupe 

ma ra ‘bo bòjä.

Har jèyè 1967 ‘ra ya zònte 
jä’i bi hñäts’i gà’tho ya tsita 
ne bi ts’okuabi ya hñähñu 

ma’ra ya tsita.

150

Hñahñu M1 2a Libro int U2.indd   150 9/3/10   10:58 AM



Rá hè´mi dätä jä´i

◊ Nxàdi nuya hñä ne gi ñähù teme ñhèè.

nijä gädo

hmää tuhni ñhee

‘yàgi

◊ Nxàdi nuya hñä ne gi meya ya nt’ohni.

◊ Gi jù ri hè’mi nthèki ne ya m’ede gi zòte ya 
hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

t

th
thä

thuhme

’batha

thogi

tùdi

tada

t’òho

gùto

Rá hè´mi dätä jä´i

◊ Hyandi nuna ’bede ne gi thädi ya nt’àni.

¿Habù bi ’bù nguu made dänijä ñätho?
¿Togo bi zits’i ya xàhni ha nguu made dänijä ñätho?
¿Te bi mänga ra Vitorino?
¿Togo suu ya ñätho?

Jamädi 
xàhnate.

Ya nxàdi, di ´ra´ahù ra hoga  
nzòhò bosjä´ihù, nuua nguu 

made dänijä ñätho, xa 
pèts´i rá nsu nuna xèninù, ja 
nmuskua n´ehe ma´ra ya ñuhu 
ngu ya ñantro ya menguua 

M´onda n´ehe.

Ma ga huts’ihù

Jamädi xàhnate xka 
tsigagihe, nuna xéninu ja mi 
´bukua ma palehu ne nújú da 
ra bäsjä´ihu ga exa ma nsuhú 

ma mfädihu ñuhu.

Hää Vitorino, da ra 
ñuhuhù ne xa ga exa ma 
nsuhù, gehnù ´Botsanga 
togo ñänga ya ñätho 

ne nuna manijänù.

153

Hñahñu M1 2a Libro int U2.indd   153 9/3/10   10:58 AM



Dí fùdi ga nxàdi ne dí huts´i ma hñä. Ra Hñähñu

◊	 Nxàdi ne gi ñähu gi nòñhù nguu made 
dänijä ñätho. 

RA NGUU MADE DÄNIJÄ ÑÄTHO

Ge n’aa manijä xa xi nzàtho, bi thoki 
ha ya jèyè goho n’àte, ya benga gädo 
bi hyoki mi ne nda umbi ya ñätho te 
nda ndääni “n’aa ’ra’yo ñot’i ha ma 
mfenihù nunù xi thuts’i mañä n’aa 
hyadi ne há nthet’i ’rèt’a mayoho ya 
nts’ää di bòni ya zänä, ne di hanthù 
n’ehe made nthebe ne goho ya k’eñä 
yaka yá ne handi mhets’i utjù ya yoto 
pa ne hñunthebe ne hñuu n’àte ne 
kùt’a ya ’rendo gehyù ya pa pèsts’i 
ra jèyè, madetho n’aa thi nheki n’aa 
k’eñä tsa rá zù ne pòni hñu ya faspi, 
’bùmadeda n’aa mboza.

’Bù ha dä’ñu Naucalpan di ma Toluca, 
di ma Nsan Mateo, M’onda

¿Teme rá thuuhu nuna ra hài ga nxàdi?
¿Tema jèyè bi thoki?
¿Mää tengu ra nguu made dänijä ñätho?
¿Habù ’bùi ra nguu made dänijä ñätho?

Rá hè´mi dätä jä´i

◊ Nxàdi, hyoki, ne xipi ma’ra.

◊	 Mää tengu n’aa manijä ha ri hài, ua 
ri däta hnini.

¿Gi pädi n’aa get’ù habù gi ’bùi?
¿Gi pädi rá hmää? nu’mù hin’ä ñ’àni?

◊ Ma gi hyanda ya mfeni ne gi huts’i ma’ra di 
mää mahyètho.

‘Botsanga ge’ä su ra nguu made 
dänijä ñätho, hinto da ts’oki, ne su 

ra hnini, ne di ’bù xa ñho.

Nuna nguu made dänijä  
ñätho bi ’bù Temoaya,  

M’onda.

Nu mañä nheki xòge ra manijä, 
yá ’rendo, madetho rá thi ne rá 

nzàtho mboza.

Rá hè´mi dätä jä´i

◊ Hñuspi yá thuuhu nuya k’oiyù.

Ngätho

157

Hñahñu M1 2a Libro int U2.indd   157 9/3/10   10:58 AM



◊ Juati habù ’bèdi ngu di ’ñepi: “t” ne “th”.

◊	 Gi jù ri hè’mi nthèki ne ya m’ede gi zòte ya hñä ne gi 
’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

      ’ègi	 ’rè         ’a	       ada

t      i	       ’òhò	 Nsan      yago

      ä	 n     ebe	      uhni

      ede	 ndun      i	 n      äti

Rá hè´mi dätä jä´i

◊ Hyandi ne gi beni hanja thuts’i ya däta ne 
ya lèngu nt’ot’i.

T t

thTh

Ha ra Temoaya mañ’o ra t’òhò tòhnù ra 
nguu made ndänijä ñätho.

Thonthe ha nthet’i ra nijä habù bi t’àgi 
nuna xki tho.

Rá hè’mi nthèki ya nt’ ot’i ne ya m’ede

◊ Nxàdi nuya hmää ne hyèèki.

YA MFENI NT’ÒKUÄ

’Ra ya me Nt’òkuä, Ndegdo, Maxei, 
enä xpa ehe Nts’ùtk’ani, Njùnthe 
ne beni hanja mi tèni n’aa nxùni ne 
bi ndùi bi hyoki ra hinini ne m’èfa 
bi zop’ù ar dönzia nijä, ja nzèyè ya 
hmää, enä nuya gädo ha ra nthebe 
jèyè ’rèt’a ma hñäto bi ntuhni ne bi 
dàgi n’aa. Bi gù bi ’yàgi bi xà’ma 
n’aa ots’i pe nunù bi ñuts’i ra dehe 
ngu xki feka n’aa ra däthe, himbi 
tupyá mùi mi beñ’ù njap’ù nda ts’oni 
ngut’a, hinte bi mäñ’ù pe mi uadi bi 
thoki ra nijä, bi ndùi bi bòhò ra dehe 
ha rá nthet’i ra nijä. Nuna ra tho bi 
japi bi jàxt’i rá nt’axi nuna xèni’ä ne 
xki nthonthe enä bi ntsàyà mi thoki 
man’a nijä nuni Nt’òkuä.

Rá hè´mi dätä jä´i

¿Ha ri hnini ja n’aa mfeni mahyegi?
¿Te ma hmää mahyegi?
¿Tema hmää xa mayap’u?
¿Ndana mahyetho ngu ri meti?

RA NGUU MADE DÄNIJÄ ÑÄTHO

Ge n’aa manijä xa xi nzàtho, bi thoki 
ha ya jèyè goho n’àte, ya benga gädo 
bi hyoki mi ne nda umbi ya ñätho te 
nda ndääni “n’aa ’ra’yo ñot’i ha ma 
mfenihù nunù xi thuts’i mañä n’aa 
hyadi ne há nthet’i ‘rèt’a mayoho ya 
nts’ää di bòni ya zänä, ne di hanthù 
n’ehe made nthebe ne goho ya k’eñä 
yaka yá ne handi mhets’i utjù ya yoto 
pa ne hñunthebe ne hñuu n’àte ne 
kùt’a ya ’rendo gehyù ya pa pèsts’i 
ra jèyè, madetho n’aa thi nheki n’aa 
k’eñä tsa rá zù ne pòni hñu ya faspi, 
’bùmadeda n’aa mboza.

’Bù ha dä’ñu Naucalpan di ma 
Toluca, di ma Nsan Mateo, M’onda.

Te da bädi:

• Da nxàdi “’Ra yá ’ñepi ya hñä”.

• Da hyandi nuya hñä ne da dini ngut’a.

• Da huts’i n’aa ra hè’mi di ’ñepi da 
bädi, ra nt’uti ne da nhu mahyètho ne 
hinda thahnitho.

• Da nxàdi, da k’onts’i ne da huts’i nuya 
hñä ya mahyon yá ’ñepi ya hñä.

• Da huts’i ya hñä di ñhèè te da mää.

• Da bädi “ra hmunts’a mfàxte jä’i”

• Da dini ya nt’ohni ts, ch.

• Da bädi ham’ù da huts’i ya lèngu ne 
ya däta nt’ot’i.

• Da hyandi hanja yá nt’ot’i ya hmää: 
’Ra yá ’ñepi ya hñä ne ra hmunts’a 
mfàxte jä’i.

Ra nkùt’a mfädi   

Rá hè´mi dätä jä´i

◊ Nxàdi nuna ñäui.

¿Teme thogi ra mäle Francisca?
¿Togo bi mèui ra mäle Francisca?
¿Te bi ’yàpabi ra xàhnate Francisco ra mäle Francisca? 
¿Te bi dädi ra xàhnate? ¿ha gi pädi n’aa hñähñu di tho n’aa thogi ko 
ya ñämfò ne hingi pädi ra hñämfò?

Ma ga nxàdihù

Xànde xàhnate 
Francisco, ¿da tsà 

ga xuhya?

¡Hää mäle 
Francisca!, ¿te 

gi ne?

¡Jamädi 
xàhnate!

Xàhnate Francisco 
xta ehe ha ra ts´ùtbi, 
ngetho mande bi njù 
ma döme ne thòts´e 

nu´ä hinxi ´yòt´e.

Hää xàhnate 
Francisco, pe àdi 

nzèyè ra bojä ne hingi 
hñähñu ha ma däme 
hindi ñämfò´be, di ne 

ga à´a ra mäte ga mèè 
ne gi ñäui hñömfò ra 
ñänte ne da xiki teme 
thogi. Yo´ä ra ts´utuibi 
ne da thuspi hangu da 

njot´i.

Mäle Francisca, ¡te 
nuu! ¿Xka hyoni 

n´aa ñänte?

¡Mähä ngut´a! Ma 
ga kot´i ra goxthi 
mäle Francisca!

163

Hñahñu M1 2a Libro int U2.indd   163 9/3/10   10:58 AM



◊ Nxàdi nuya mfeni.

¿Togo gi beni bi hyoki ya nkohi ’ra yá ‘ñepi ya hñä?
¿Teme da tsà gi tini ha nuna hè’minù?
¿Te da màx’i nuna nhehenù?

◊ Nxàdi nuya ’ñepi ya hñä.

’RA YÁ ’ÑEPI YA HÑÄ 
NXÒGE TE DA T’ÒT’E

MFENI N’AA: 
Nuna nkohinù ge pa gà’tho ya jä’i ne go 
hoñ’ù, ne da nhumansu gà’tho ha ra hài 
M’onda, ne honi da fädi ne da ñäni ya 
’ra yá ’ñepi ya hñä, n’aa ngu n’aa ya jä’i 
ne gà’tho ya hnini hñähñu, njap’ù ne da 
’ñudi ne da mää da ñä yá hñä.

MFENI YOHO:
Hmää ’rèt’a. Ya ndä ma da zu yá ’ñepi ya 
hnini da tsà da ñänsè rá mfeni ha nuna 
hñä  ñä. Pa da t’òt’e njap’ù ha gà’tho 
ya ts’ùtbi ne ya nzàyà habù da ts’its’i. 
Hònsè ua n’aa hmunts’i. Xa ñho di fädi yá 
nt’umbi ne yá nzäi ngu xi hmää ha ra däta 
hè’mi hoga m’ùi M’onda.

Rá hè´mi dätä jä´i

◊ Kuati nuna da juati ra mfeni.

’Ra yá ’ñepi ya hñä  
xi thoki pa… 

Nòni ’ra yá ‘ñepi  
ya hñä...

Ya ndä hinda dòts’e 
da mets’i ya hnini ne 

t’ùhnini hñähñu...

Ha gà’tho ya ts’ùtbi 
ne ya nzàyà ne ha 

gà’tho da m’à’mi xa 
ñho da mhä...

Yá m’ùi ne yá nzäi 
ngu mä ha ra däta 
hoga m’ùi M’onda.

Ya jä’itho.

Da ñä ne da te  
ra hñä.

Ya ts’ùtui xa ñh
o da nhumañho ra 

hñä di ñä.

◊ Xipi ma’ra nuya ri nthädi.

◊ Nxàdi ya mfeni.

Xki pè’tsi n’aa hmunts’i ha ri hnini di janù ya 
mbòhò ne ya zònte ma gi hñähñu, ne m’èfa gi 

’rats’i har ñhämfò ua man’a hñä.

Habù gà’tho gi ne gi ma da tsà gi hñä ri he xka 
nzäi, da tsà gi jù gà’tho nu’ä gi honi ha ra hnini 

ne da tsà gi ñähñunù n’ehe.

Rá hè´mi dätä jä´i

◊ Nxàdi nuya hñä ne ñähù teme di hñäts’i.

Di ‘ñepi mahyètho

kàxmfeni exnsu

Dí fùdi ga nxàdi ne dí huts´i ma hñä. Ra Hñähñu

Jä’itho

‘bèpi

Ra yá ñépi ya 
hñä nxòge te da 

t´òt´e

Rá hè´mi dätä jä´i

◊ Nxàdi nuya hñäyù ne gi pädi ya nt’ohni.

◊	 Gi jù ri hè’mi nthèki ne ya m’ede gi zòte ya 
hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

ts

ch
chala   

chu 

’ramach’ù

chimareku

bätsi  

tsòhò 

tsò 

tsogi

◊ Hyandi nuna ñäui.

Ma ga huts’ihù

¿Teme tso ri mfeni ra hmunts’a mfàxte jä’i?
¿Ha bi ‘bùi nuna ra hmunts’a mfàxte jä’i ñöhñö?
¿Nuna hmunts’i ha fàts’i ya hñähñu?
Ha ri hnini, ¿ja ra hmunts’a mfàxte jä’i n’ehe?

Xa ñho Renato, gi 
mpèfi ha nuna tànza 

tuxjä´i.

¡Xa ñho Renato!

Arturo nuna 
hmunts´inù xi màts´i 
xi nja n´aa ngugä.

Arturo, nuna 
hmunts´inù n´ehe bi 
màts´i ra ndùi däta 

mfädi.

Hää Arturo, jamädi 
ra hmunts´a mfàxte 
jä´i ñöhñö Nt´okuä.

Rá hè´mi dätä jä´i

◊ Nxàdi, hoki ne gi ñähù.

◊	 Gi jù nuna ra ntot’hè’mi ra hmunts’a  
mfàxte jä’i ne gi hyoki n’aa ‘yonga mfeni.

¿Hangu ya xèni pè’tsi ra ntot’hè’mi?
¿Hangu ya mfeni ne da màts’i ra hnini pè’tsi ra hmunts’a?
¿Tema fàxte ya ndä?

◊ Ma gi hyanda ya mfeni ne gi huts’i ma’ra di 
mää mahyètho.

Ra hmunts’a mfàxte jä’i ñöñhö  
me Nt’òkua fàxa ra hnini ne 
nuya jä’i jùki ya xido ne häni 

ra bojä.

Nuya ’bèhñä xa pè’tsi rá nsu ne 
xa mpèfi jange da tsà da t’umbi 
n’aa bojä hmihi ne ’ramts’ù da 
gut’i ne njap’ù da ’uini yá bätsi.

172

Hñahñu M1 2a Libro int U2.indd   172 9/3/10   10:58 AM



Rá hè´mi dätä jä´i

hmunts’i hnini

‘bèfi

◊ K’onts’i nuya hñä ne gi ñähù teme ñhèè.

jàt’i

Dí fùdi ga nxàdi ne dí huts´i ma hñä. Ra Hñähñu

◊	 Gi jù ri hè’mi nthèki ne ya m’ede gi zòte ya  
hñä ne gi ’yot’i ha ri mfixhè’mi.

Rá hè’mi nthèki ya nt’ ot’i ne ya m’ede

’bàñhuni njuts’i

nt’òxgu

Rá hè´mi dätä jä´i

◊	 Juati nuya hñä hñuts’i ya nt’ohni di ‘ñepi:  
“ts” ne “ch”.

               ’àni	                ii		  jù               ’i

 nt’à               ’i	                 aa	                 è

               u	                 ùkù 	 ’rama               ’ù

               ’ùlo	                ala	                 ò	

◊	 Hyandi ne gi beni hanja thuts’i ya däta ne 
ya lèngu nt’ot’i.

Ts ts

chCh

Tsihi ya tänzä tsitsi ya jä’i di ma yá hnini.

Ch’ùtho ya ’ñepi fàts’i ya chu ne ya xita 
ñähñu.

Rá hè’mi nthèki ya nt’ ot’i ne ya m’ede

Rá hè´mi dätä jä´i

◊	 Gi nxàdi ra ntot’he’mi ra hmunts’a mfàxte 
jä’i ne ’ra yá ‘ñepi ya hñä, hyèèki ne gi thädi.

¿Ndana nuya yoho ya hè’mi di hñäx’i ne yo’ä? 
¿Ha gi beni nuya yoho ya hè’mi espa rá nsu ya jä’itho ne 
hanja gi beni njap’ù? ¿Ndana nuya yoho fàx’i gi pè’tsi ra 
bojä ne ndana ñäñ’a’i?

’RA YÁ ’ÑEPI YA HÑÄ 
NXÒGE TE DA T’ÒT’E

MFENI N’AA: 
Nuna nkohinù ge pa gà’tho ya jä’i ne go 
hoñ’ù, ne da nhumansu gà’tho ha ra hài 
M’onda, ne honi da fädi ne da ñäni ya 
’ra yá ’ñepi ya hñä, n’aa ngu n’aa ya jä’i 
ne gà’tho ya hnini hñähñu, njap’ù ne da 
’ñudi ne da mää da ñä yá hñä

MFENI YOHO:
Hmää ’rèt’a. Ya ndä ma da zu yá ’ñepi ya 
hnini da tsà da ñänsè rá mfeni ha nuna 
hñä ñä. Pa da t’òt’e njap’ù ha gà’tho 
ya ts’ùtbi ne ya nzàyà habù da ts’its’i. 
Hònsè ua n’aa hmunts’i. Xa ñho di fädi yá 
nt’umbi ne yá nzäi ngu xi hmää ha ra däta 
hè’mi hoga m’ùi M’onda.

Dí fùdi ga nxàdi ne dí huts´i ma hñä. Ra Hñähñu

1. ¿Ha gi handi da tsà gi hoka n’aa huts’i hè’mi gi pèmpi 
     rá xàhnate ri bätsi hñähñu?, huts’i.

2. ¿Da tsà gi pädi yá xèni n’a hmää?, ¿ndana’ù?

3. ¿Huts’i ’ra ya ’ñepi ya hñä xka pädi?

4. ¿Nupya gi pädi gi hñet’i ne gi huts’i, tema gi handi hingi  
      ñhèè ne tema ñhèè ra nthuts’i ne ra nxàdi ha ra hñähñu?

NTSÀTI HÑU

Rá hè´mi dätä jä´i

Nthuts’i

179

Hñahñu M1 2a Libro int U2.indd   179 9/3/10   10:58 AM



Dí fùdi ga nxàdi ne dí huts´i ma hñä. Ra Hñähñu

Nthuts’i

Rá hè´mi dätä jä´i

Nthuts’i

Dí fùdi ga nxàdi ne dí huts´i ma hñä. Ra Hñähñu

Nthuts’i

182

N
XI YA

 M
’ÈT’O

 M
FÄ

D
I

D
i fudi ga nxàdi ne ga huts’i m

a hñä.  H
Ñ

Ä
H

Ñ
U

G
àts’i  ntsàti  

¿Tem
e da pädi? 

¿Te ga japi?

Rá thuuhu ne ra m
p

òte ra jä’i b
ätsitho ne däta

Ra pa bi thoki.
Ra p

a:

H
ab

ù b
i thoki:

Rá thuuhu ra unga nsàp
a nxàdi.

